
Шыгъэжэгъуэр
къызэIуах

1. Къэбэрдей-Балъкъэр Республикэм и 
Iэтащхьэм и деж сабийхэмрэ щIалэ-
гъуалэмрэ я урысейпсо жылагъуэ-къэрал 
зэщIэхъееныгъэм дэлэжьэнымкIэ рес-
публикэм щыIэ зэзыгъэуIу советым хэт-
хэу Къэбэрдей-Балъкъэр Республикэм и 
Iэтащхьэм «Къэбэрдей-Балъкъэр Респуб-
ликэм и Iэтащхьэм и деж сабийхэмрэ 
щIа лэгъуалэмрэ я Урысейпсо жылагъуэ-
къэрал зэщIэхъееныгъэм дэлэжьэным-
кIэ республикэм щыIэ зэзыгъэуIу сове-
тым и IуэхукIэ» 2022 гъэм жэпуэгъуэм и 
10-м къыдигъэкIа Указ №102-УГ-мкIэ щIэ-
гъэбыдам мыпхуэдэ зэхъуэкIыныгъэхэр 
хэлъхьэн:

а) Советым мы къыкIэлъыкIуэнухэр хэ-
гъэхьэн:

Къуэшырокъуэ З. Къ. - Къэбэрдей- 
Балъкъэр Республикэм и Правительст-
вэм и УнафэщIым и къуэдзэр - Къэбэр-
дей-Балъкъэр Республикэм и министрыр

Крючков В. Г. - Къэбэрдей-Балъкъэр 
РеспубликэмкIэ къэрал кIуэцI IуэхухэмкIэ 
министрыр (зэрызэгурыIуам тету);

б) Советым хэгъэкIын Павлов В. П.
2. Мы Указым къару егъуэт Iэ щыщIэз-

дза махуэм щегъэжьауэ.

   Къэбэрдей-Балъкъэр Республикэм
   и Iэтащхьэ                  КIУЭКIУЭ Казбек
Налшык къалэ
2024 гъэм мэлыжьыхьым и 25-м
№29-УГ

Дзэ Iуэху хэхам
хэтхэм папщIэ

Мэзкуу областым шахматхэмкIэ и федерацэм и уна -
фэщI, «Дзэ Iуэху хэхам хэтхэм папщIэ шахматхэр» проекту 
ди республикэм щрагъэжьар къыхэзылъхьа дунейпсо 
гроссмейстер Карякин Сергей КъБР-м и Iэтащхьэ КIуэкIуэ 
Казбек иригъэблэгъащ. 

ЗИ гугъу тщIы жэрдэмыр ягъэзэщIэн мурадкIэ КъБР-м и 
Жылагъуэм зыщIэгъэкъуэнымкIэ штабым дзэ Iуэху хэхам и 
ветеранхэм папщIэ Шахмат клуб къыщызэIуахащ. Карякин 
Сергей дзэ Iуэху хэхам къикIыжахэм ядэуэршэращ, «цIыху 
зыбжанэм - зэуэ» жыпхъэм иту шахмат ядэджэгуащ. 
 КъинэмыщIауэ, Урысейм пщIэшхуэ щызиIэ шахматистыр 
 хэтащ «КъБР-м и Iэтащхьэм и кубок» зэхьэзэхуэм хэта шах-
матист ныбжьыщIэхэм я зэпеуэми. Мыбдежми щригъэкIуэ -
кIа «цIыху зыбжанэм - зэуэ» джэгукIэм сабийхэм гушхуэны-
гъэ яхилъхьащ. 

А махуэ дыдэм «Дзэ Iуэху хэхам хэтхэм папщIэ шахматхэр» 
проектыр ЩIалэгъуалэм я унэм утыку къыщрахьащ «Дыдей-
хэр» («СВОи люди») зыфIаща зэхуэсым. 

Республикэм и УнафэщIым Карякиным фIыщIэшхуэ хуи-
щIащ къэралым щекIуэкI Iуэхухэм жыджэру зэрыхэтым, лIы-
хъужьхэм ягу зэрахуиIэтым, Къэбэрдей-Балъкъэрым къы-
зэре блэгъам папщIэ икIи республикэм шахмат джэгукIэм 
 зыщиужьын папщIэ лъэкI къимыгъэнэну къигъэгугъащ. 

ПIалъэщIэм щIидзэным
ипэ къихуэу

Зэрыхабзэу, накъыгъэм и 1-м Налшык къыщызэIуа хащ 
илъэсым и шыгъэжэгъуэ пIалъэр. Ар щIидзэн ипэ КIуэ кIуэ 
Казбек Налшык ипподромым щыIащ, ар шыгъэжэгъуэ 
 пIалъэщIэм зэрыхуэхьэзырыр къищIэн папщIэ икIи илъэ-
гъуахэмкIэ арэзы хъуауэ къытекIыжащ. 

НАКЪЫГЪЭМ и 1-м япэ шыгъажэхэр зэхэтакIэщ. Ар трау-
хуат Гъатхэмрэ Лэжьыгъэмрэ я махуэм. КъыкIэлъыкIуэхэр 
 накъыгъэм и 9-м, ТекIуэныгъэм и махуэм, егъэщIылIауэ 
екIуэкIынущ. 

Налшык ипподромыр республикэм и къалащхьэр зыгъэб-
жьыфIэ щIыпIэ нэхъ дахэхэм язщ. Иужьрей илъэсхэм абы и 
пщIэм нэхъри хэхъуащ, Мэзкуу дэт ипподромыр зэрахьэн 
щIадзэу, и къалэнхэр Налшык дэтым къызэрыратрэ. Шыгъэ-
жапIэм урысейпсо, дунейпсо мыхьэнэ яIэу кIуэ пэтми шы-
гъажэ нэхъыбэ щызэхаублэ. ИгъащIэм къэмыхъуауэ, фо-
кIадэм Налшык ипподромым щекIуэкIынущ «Урысейпсо 
 дерби», «Iуащхьэмахуэ и кубок» зэхьэзэхуэшхэхэр. 

Дызэрыт илъэсым Налшык шыгъэжапIэр къызэрызэIуахрэ 
илъэс 85-рэ ирикъунущ. 

Ди къэралым гъунэгъу щIына-
лъэм щригъэкIуэкI дзэ Iуэху хэхам 
хэт зауэлIхэм папщIэ къызэра-
гъэпэщауэ мэлыжьыхьым и 22 
 лъандэрэ мэлажьэ «ЛIыхъужьхэм я 
лъэхъэнэ» федеральнэ програм-
мэр. УФ-м и Президент Путин Вла-
димир и уна фэм тету яубла а Iуэху-
гъуэм ехьэлIа лэжьыгъэхэр 
щызэфIахынущ Президентым и 
нэIэм щIэт ЦIыхубэ  хозяйствэмрэ 
къэрал  къулыкъумкIэ Урысей ака-
демием (РАНХиГС) Къэрал упра-
вленэмкIэ  и еджапIэ нэхъыщхьэм, 
«Сенеж» мастерскойм и унэр и те-
гъэщIапIэу. 

Дзэлыкъуэ щIыналъэм террориз-
мэмрэ наркотикымрэ пэщIэтынымкIэ 
комиссэм и зэIущIэ иригъэкIуэкIащ 
щIыналъэ администрацэм и Iэтащхьэ 
Джатэ Руслан. Абы хэтащ щIыналъэм и 
къуажэхэм я администрацэхэм я уна-
фэщIхэр, ОМВД-м, ФСБ-м, ОВО-м, про-
куратурэм я лэжьакIуэхэр. 

КОМИССЭМ хэтхэр тепсэлъыхьащ 
 щIыналъэм махуэшхуэхэм теухуа Iуэху-
гъуэхэр щрагъэкIуэкIым деж шына -
гъуэншагъэр къызэрызэрагъэпэщыну 
 Iэмалхэм. Щхьэхуэу къытеувыIащ Хэку 
зауэшхуэм ТекIуэныгъэ Иныр къызэры-
щытхьрэ илъэс 79-рэ зэрырикъум теу-

хуауэ ящIэну я мурадхэм. 
Наркотикым пэщIэтыным щытеп сэ-

лъыхьым, Джатэр къытеувыIащ Дзэ-
лыкъуэ щIыналъэм 2023 гъэм, 2024 
гъэм и япэ мазищым щызэфIаха лэ-
жьыгъэм. Къапщтэмэ, а щхъухьым 
цIыхухэр пэIэ щIэ щIыным теухуа лэ-
жьыгъэр нэхъри щIагъэхуэбжьэн зэ-
рыхуейр къыхигъэщащ, щIыналъэм 
щыщу наркотикыр зэзыхьэлIэу уз зы -
хуэ хъуахэм еIэзэнымкIэ щыIэ хэкIы-
пIэхэр къигъэлъэгъуащ. 

ЗэIущIэм щагъэбелджылащ зи гугъу 
ящIа Iуэхухэм теухуауэ адэкIэ ялэжьынур. 

ГЪУЭТ Синэ. 

Тхьэмахуэ кIуам ди рес-
публикэм къыщызэIуахащ 
«Уры сейм ипс» къэралпсо 
Iуэхур. Мыр зытеухуар щIы-
хьэхукIэ псы ежэххэмрэ псы-
хъуэхэмрэ гъэкъэбзэ нырщ. 

ЗЫГЪЭПСЭХУГЪУЭ ма -
хуэм щэбэт щIыхьэхум хэты-
ну къыдэкIахэм фIэхъускIэ 
захуигъэзащ Къэбэрдей- 
Балъкъэр Республикэм и Iэ-
тащхьэ КIуэкIуэ Казбек. Абы 
къыхигъэщащ екIуэкI Iуэхум  
и мыхьэнэ нэхъыщхьэм къы-
дэкIуэу, къыдэкIуэтей щIэб-
лэри къабзагъэм, сэбэп зэ-
рыхъуным зэрыхуагъасэр, 
 но бэ дызыхэпсэукI щIыуэпс 
дахэр нэхъыкIэ дымыщIу ад-
рей лIакъуэхэм къахуэдгъэ-
нэн зэрыхуейр. 

- Мы Iуэхур «Экология» 
лъэпкъ проектым и зы Iыхьэу 
щыт «Зыми хуэмыдэ псы-
ежэххэр хъумэныр» феде-
ральнэ проектым хыхьэу 
 ирагъэкIуэкIыу аращ, къы-
хэзылъхьар Урысей Федера-
цэм и Президент Путин Вла-
димирщ. «Урысейм ипс» 
Iуэхур ди къэралым и щIы-
налъэ псоми къыщызэдащ-
тащ, - жиIащ КIуэкуэм.

Iуэхум и мыхьэнэр псыр 
 къабзэу, фIагъ лъагэ иIэу 
 хъумэн зэрыхуейм жыла-
гъуэм, псом хуэмыдэу, щIалэ-
гъуалэм гу лъегъэтэнырщ, ар 
2014 гъэ лъандэрэ ирагъэ-
кIуэкI. Илъэси 10-м къриу-
быдэу, псы 10300-рэ ягъэ-

ЩIэпхъаджагъэм  зэрыпэщIэт
Iэмалхэр  яубзыху

2024 гъэм накъыгъэм и 14-р мылэжьэгъуэ махуэу гъэувыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Урысей Федерацэм и Лэжьыгъэ ко-
дексымрэ «Диныр яIыгъынымкIэ хуиты-
ныгъэмрэ дин зэгухьэныгъэхэмрэ я Iуэху-
кIэ» Федеральнэ закон №125-ФЗ-уэ 1997 
гъэм фокIадэм и 26-м къыдэкIам и 4-нэ 
статьям и 7-нэ пунктымрэ япкъ иткIэ икIи 
Радоницэ - дунейм ехыжахэр хэхауэ ягу 
къыщагъэкIыж махуэу 2024 гъэм накъы-
гъэм и 14-м ягъэлъапIэм тещIыхьауэ 
Урыс Православнэ члисэм и Пятигорск, 
Черкесск епархием и Налшык округым и 

благочиннэ Бобылев В. Н. зыкъызэрыт-
хуигъэзам къыхэкIыу унафэ сощI:

2024 гъэм накъыгъэм и 14-р Къэбэр-
дей-Балъкъэр Республикэм мылэжьэ-
гъуэ махуэу щыгъэувын.

   Къэбэрдей-Балъкъэр Республикэм
   и Iэтащхьэ                 КIУЭКIУЭ Казбек
Налшык къалэ
2024 гъэм мэлыжьыхьым и 25-м
№27-УГ

«Зауэ Iуэхухэм я ветеранхэмрэ зауэ Iуэху хэхам хэкIуэдахэм (лIахэм) я унагъуэхэм 
щыщхэмрэ псэуныгъэкIэ зыщIагъэкъуэным дэщIыгъуным и IуэхукIэ» Къэбэрдей-

Балъкъэр Республикэм и Iэтащхьэм 2023 гъэм жэпуэгъуэм и 26-м къыдигъэкIа 
Указ№105-УГ-м и 1-нэ пунктым зэхъуэкIыныгъэ хэлъхьэным теухуауэ

Къэбэрдей-Балъкъэр Республикэм
и Iэтащхьэм и Указ

1. «Зауэ Iуэхухэм я ветеранхэмрэ зауэ 
Iуэху хэхам хэкIуэдахэм (лIахэм) я уна-
гъуэхэм щыщхэмрэ псэуныгъэкIэ зыщIа-
гъэкъуэным дэщIыгъуным и IуэхукIэ» 
Къэ бэрдей-Балъкъэр Республикэм и Iэ-
тащхьэм 2023 гъэм жэпуэгъуэм и 26-м 
къыдигъэкIа Указ №105-УГ-м и 1-нэ 
пунктым зэхъуэкIыныгъэ хэлъхьэн япэ 
 абзацым «гъэм» псалъэр «2024 гъэми» 

псалъэхэмкIэ щызэхъуэкIауэ.
2. Мы Указым къару егъуэт Iэ щыщIэз-

дза махуэм щегъэжьауэ.

   Къэбэрдей-Балъкъэр Республикэм
   и Iэтащхьэ                  КIУЭКIУЭ Казбек
Налшык къалэ
2024 гъэм мэлыжьыхьым и 25-м
№28-УГ

Къэбэрдей-Балъкъэр Республикэм и Iэтащхьэм и деж сабийхэмрэ щIалэгъуалэмрэ
я урысейпсо жылагъуэ-къэрал зэщIэхъееныгъэм дэлэжьэн папщIэ республикэм
щыIэ зэзыгъэуIу советым хэтхэу Къэбэрдей-Балъкъэр Республикэм и Iэтащхьэм

2022 гъэм жэпуэгъуэм и 10-м къыдигъэкIа Указ №102-УГ-мкIэ щIэгъэбыдам
зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр Республикэм
и Iэтащхьэм и Указ

100

«ЛIыхъужьхэм я лъэхъэнэ»
МЫ зэманым зрагъэтх абы хэтыну 

гукъыдэж зиIэхэм. Iуэхум и мурад 
 нэхъыщхьэр СВО-м хэтхэм ящыщхэр 
Iуэхум фIыуэ хэзыщIыкI къэрал 
 къулыкъущIэхэу, щIыналъэ гъэзэ-
щIакIуэ органхэм я IэщIагъэлIхэу 
гъэсэнырщ. Программэм ипкъ иткIэ 
ахэр хурагъэджэнущ унафэ щIы -  
ным хэлъ иджырей мардэхэм, яб-
гъэдэлъ зэфIэкIхэмрэ зэчиймрэ зра-
гъэужьынущ. Егъэджэныгъэм илъэ-
ситI хухахри, ар зэфIэпх хъунущ 

 махуэрыеджэуи пэIудзауи. 
«ЛIыхъужьхэм я лъэхъэнэ» про-

граммэр зэIухащ СВО-м хэт дэт-
хэнэм дежкIи. ИджыпстукIэ абы 
ягъэхьащ лъэIу тхылъ мин 44-рэ, 
Къэбэрдей-Балъкъэрым икIахэри 
хэту. Iуэхум тещIыхьа тест лэжьы-
гъэхэр 2024 гъэм  и кIэухым нэс 
екIуэкIынущ. Абыхэм япкъ иткIэ 
 къыхахынущ еджапIэм щIагъэ тIыс-
хьэнухэр. Зауэ IэнатIэм Iуту къэп-
щытэныгъэ хэм хэтыну Iэмал зимыIа-

хэр екIуалIэ  хъунущ РАНХиГС-м и 
 къудамэхэу Псыхуабэрэ Ставропол-
рэ дэтхэм. Абыхэм накъыгъэм и 15-м 
лэжьэн щIадзэнущ. 

КъБР-м и Iэтащхьэ КIуэкIуэ Казбек 
телеграм-каналым щиIэ напэ кIуэ-
цIым иджыри зэ игу къыщигъэкIы-
жащ УФ-м и Президент Путин Вла-
димир Федеральнэ Зэхуэсым Зэ-
рызыхуигъэзам щыжиIауэ щыта 
 псалъэхэр: «Урысейм и цIыху нэсхэр 
ар къэралым хьэлэлу къулыкъу хуэ-
зыщIэхэращ, лэжьакIуэшхуэхэращ, 
зауэлIхэращ - Хэкум зэрыхуэпэжыр я 
лэжьыгъэкIэ, зэфIэкIкIэ къэзыгъэ-
лъагъуэ дэтхэнэри».

Псыхъуэ  къабзэр  дахагъэщ,  узыншагъэщ

къэб защ. Апхуэдэуи мы лэ-
жьыгъэм зэкъуигъэуващ ди 
къэралым и хэгъэгу 89-м 
щыщ цIыху мелуни 10.

Къэбэрдей-Балъкъэрым 
щед гъэкIуэкI Iуэхум жыджэру 
къыхыхьащ муниципалитет 
псори. Шэджэм, Шэрэдж, 
Шэ рэдж-Хуламский, Малкэ, 
Бахъсэн, Аруан, Тэрч, Аргу-
дан, Урыху, Лэскэн, Золкэ 
псыхэр гъэкъэбзэнымкIэ лэ-
жьыгъэхэр щокIуэкI щIына-
лъэхэм.

Щэбэт щIыхьэхухэр щекIуэ-
кIынущ Гуэл ЩхъуантIэхэм, 

Шэджэм псыкъелъэхэм, Ты-
зыл псыхъуэм. Iуэхум хэтщ 
щIыуэпсыр хъумэным епха 
къулыкъущIапIэхэм, минис-
терствэхэм, ведомствэхэм, 
щIа лэгъуалэ, экологие зэгу-
хьэныгъэхэм я лIыкIуэхэр, во-
лонтёрхэр, гудзакъэ зиIэ 
цIыхухэр.

Къыхэзгъэщыну сыхуейщ 
«Урысейм ипс» лэжьыгъэм 
К ъ э  б э р д е й - Б а л ъ к ъ э р ы р 
илъэс еплIанэ хъуауэ зэрыхэ-
тыр. Абы лъандрэ псыIуфэ 
километр мин 1,5-рэ дгъэ-
къэбзащ, псыуэ, псыхъуэу 

рес публикэм иIэм далъэIэ-
сащ. Иджыри лэжьыгъэу 
къыт пэщылъыр мащIэкъым.

Къызэхуэсахэм захуигъэ-
защ Урысейм ЩIыуэпсымкIэ 
и министерствэм Псы Iуэху-
хэм зегъэужьынымкIэ и цент-
рым и унафэщI Дунаев Вя-
чеслав. «Мы Iуэхум къэра-
лымрэ жылагъуэмрэ нэхъри 
зэкъуигъэувэу къысщохъу. 
Нэ гъабэ щIыхьэхум хэтащ 
Урысейм и цIыху мелун 1,5-
рэ. Абыхэм ди къэралым и 
псы, гуэл, Iуфэу километр 
мин 38-рэ ягъэкъэбзащ, 

пхъэн кIий кубометр мини 147-
рэ зэхуахьэсащ. Мы Iуэхум 
гъэ къэси къыпыщэн хуейщ, 
къабзагъэ, узыншагъэ, дэ рэ-
жэгъуэ щыIэн папщIэ», - жи-
Iащ Дунаевым. 

«Урысейм ипс» щIыхьэхуу 
ХьэтIохъущыкъуей хадэм и 
 Iэгъублагъэм щекIуэкIам хэ-
тащ цIыху миным щIигъу, 
абыхэм Налшыкыпсым и 
 Iуфэ километри 7 ягъэкъэб-
защ, пхъэнкIий къэп 97-рэ 
зэхуахьэсащ. Жыджэру Iуэ-
хум къыхыхьащ райони                    
10-мрэ къали 3-мрэ щып-
сэухэри, псори зэхэту цIыху 
мин 30-м щIигъу хэлэжьы-
хьащ щIыхьэхум. Республи-
кэм и унафэщIхэм я деж къы-
щыщIэдзауэ, жьыри щIэри 
къыдэкIат тхьэмахуэ кIуам. 
Ди лъахэм и псыIуфэ кило-
метри 120-рэ ягъэкъэбзащ 
абыхэм, пхъэнкIий тонн 12 
щы зэщIакъуащ республикэм. 

«Пашэхэм я зэщIэхъее-
ныгъэ» щIалэгъуалэ зэгу хьэ-
ныгъэм щIыхьэхум къыщи-
гъуэтащ совет лъэхъэнэм 
зекIуэу щыта ахъшэ жьгъей 
50. Ар яфIэгъэщIэгъуэну зэ-
паплъыхьащ ныбжьыщIэхэм. 
«Урысейм ипс» Iуэхур, зэры-
жытIащи, псом япэу зыхуэ-
гъэзар щIыуэпсым хуэнаб-
дзэгубдзаплъэу гъэсэнырщ. 
Мы щIыхьэхум хэта дэтхэ-
нэми зыхимыщIыкIынкIэ Iэ-
мал иIакъым псымрэ псы-
хъуэмрэ къабзэу зехьэным и 
мыхьэнэр.

КIуэкIуэ Казбек лэ жьыгъэ IуэхукIэ Iу-
щIащ Федеральнэ казна чействэм и 
 уп равленэу Къэбэрдей-Балъкъэр Рес-
публикэм щыIэм и унафэщI IутIыж Шу-
махуэ. 

ЗЭIУЩIЭМ щытепсэлъыхьащ 2023 гъэм- 
рэ мы илъэсым и япэ мазищымрэ IэнатIэм и 
лэжьыгъэр зэрекIуэкIымрэ щIыналъэм къы-
хэхъуа мылъкур зыхуэдизымрэ.

ХэхыпщIэхэм (налогхэм) я Iуэху зыIутым 
щытепсэлъыхьым, IутIыж Шумахуэ къыхи-
гъэщащ блэкIа илъэсым хэхъуэу сом ме-
лард 84,7-рэ зэраIар. Мы гъэм и япэ ма-
зищым бюджетым халъхьащ сом мелард 
20,2-рэ, нэгъабэрейм еплъытмэ, ар процен-
ти 8,2-кIэ нэхъыбэщ.

Казначействэм зыуэ щыт и ахъшэ хъума-
пIэм къина мылъкур зегъэкIуэнымкIэ ира-
гъэкIуэкI Iуэхухэми хэхъуэ хъарзынэ къа-
хуехь. 2021 гъэм, а Iуэху зехьэкIэм щытехьам, 
бюджетым ягъэкIуащ сом мелуан 202,7-рэ, 
2023 гъэм а ахъшэр мелард 1,1-м нэсат. Мы 
гъэм и япэ мазищым КъБР-м и бюджетым 
хэхъуащ сом мелуан 412-рэ. Ар 2021 гъэм 

 къагъэлъэгъуа бжыгъэм нэхърэ хуэдитIкIэ 
нэхъыбэщ. 2023 гъэм щIыналъэм и бюд-
жетым хэхъуэу иIащ сом мелард 42,5-рэ. 
Абы и лъэныкъуэкIэ къапэщылъари процен-
ти 100-кIэ ягъэзэщIащ.

Мы гъэм ирагъэжьащ КъБР-м ФIэкIыпIэ 
зимыIэ медицинэ страхованэмкIэ и щIына -
лъэ фондым и ахъшэ хъумапIэм и мылъкури 
къэгъэсэбэпыным теухуа проектыр гъэ зэ-
щIэныр. Республикэм иIэ хэхъуэр нэхъыбэ 
щIынымкIэ абыи Iэмал хъарзынэхэр къари-
тынущ.

Апхуэдэу зэIущIэм щытепсэлъыхьащ 
мылъкур зэгъэкIуэкIынымкIэ щыIэ хабзэхэм 
нэхъ ткIийуэ зэрыкIэлъыплъыпхъэм, бюд-
жет IэнатIэхэм щекIуэкI лэжьыгъэр зэрыра-
гъэфIэкIуэнум, коррупцэм зэрыпэщIэтынум, 
финанс-бюджет Iуэхухэр я зегъэкIуэныр 
адэкIи бжыгъэрылъанэм зэрыхуэгъэкIуап-
хъэм. 

КIуэкIуэ Казбек Урысейм и Федеральнэ 
казначействэм зэфIэкI хъарзынэхэр яIэу 
къы хигъэща щIыналъэ управленэм и лэ-
жьакIуэхэм фIыщIэ яхуищIащ ехъулIэныгъэ 
яIэу IэнатIэр зэрырахьэкIым папщIэ.

Лэжьыгъэм йохъулIэ

Щауэр  зыгъэщауэр  гуащэщи, 
гуащэр  зэрыгуащэр  и  щэнщ.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Уахътыншэ полкыр 
зэрекIуэкIынур

IэщIагъэм и щэхухэм  
зыщагъэгъуазэ

ПщIэну  щхьэпэщ

НыбжьыщIэхэм 
паспортхэр иратыжащ

Уи бзэр къегъэл

Псапэ Iыхьэ

Уи  псэуалъэм 
зебгъэубгъунумэ...

«Адыгэ  псалъэм»  и  гъэсэнхэр

Урысейм Уахътын-                
шэ полкымкIэ и штаб 
 н э хъыщхьэм унафэ 
 ищI ащ, жылагъуэ шына-
гъуэншагъэм зэран къы-
хуэхъун кIэ зэрыхъунум 
къы хэкIыу, мы гъэм 
цIыху хэр уэрамхэм ира-
мыгъэ кIуэну. 

АУЭ ЩХЬЭЖ и уна-
гъуэм и лIыхъужьым и 
фэеплъым пщIэ хуищIы-
ну Iэмал иIэнущ, накъы-
гъэм и 9-м и мызакъуэу, 
на къыгъэм и 1-м щегъэ-
жьауэ. 

polkrf.ru сайтым «9 
мая» и гуэдзэным зыхуей 
Iэмалыр къыщыхах хъу-
нущ. Абы къыщыхьащ 
мып хуэ дэ жыпхъэхэр: 
еджа пIэ хэм рэ Iуэху щIа-
пIэ хэмрэ фэеплъ блын-
хэр щаузэдынущ, со-
циаль нэ сетхэм лIы-
хъужьхэм я сурэтхэр 
 къралъхьэнущ, щыгъын-
хэм, машинэхэм щIэблэр 
зэрыгушхуэ я адэшхуэхэм 
я су рэтхэр трагъауэ 
х ъунущ. Шынагъуэнша-
гъэр псом нэхърэ зэрынэ-
хъыщхьэр къэ лъытауэ, 
сурэтхэр машинэм и щIы-
багъ абджым и ижьы-
рабгъу лъэ ныкъуэм кIэ-
рыгъэпщIэн хуейуэ аращ, 
ар зезыхуэм зэран хуэ-
мыхъун хуэдэу.

КъищынэмыщIауэ, лIы-
хъужьым и сурэтыр Уры-
сейм и Уахътыншэ полкым 
и сайтым евгъэхь, ап-
хуэдэуи телеграмым и чат-
ботым вгъа кIуэ хъунущ , ар 
ягъэлажьэ Те кIуэныгъэм и 
волонтерхэм. 

Iуэхум теухуа хъыбар-
хэр къыщыфщIэ хъунущ 
Урысейм Уахътыншэ пол-
кымкIэ и  штаб нэхъыщ-
хьэм и  сайтым, абы и 
 Къ э бэр дей-Ба лъкъэр 
 къу д а мэм Телеграм, ВКон-
такте, Одноклас сники сай-
т  хэм напэкIуэцI щаIэщ, 
хэш тегыр мыращ: #Бес-
смертныйПолкКБР. 

РОМАНОВСКАЯ Аннэ,
Урысейм Уахътыншэ 

полкымкIэ и  штаб 
нэхъыщхьэм и 

Къэбэрдей-Балъкъэр 
къудамэм и унафэщI.

«Бзэр кIуэдмэ, лъэпкъри мэкIуэд» - жиIащ 
пасэрей адыгэм. Бзэ зимыIэ лъэпкъыр ещхьщ бгъэ 
дамэншэм…

Мы дунеишхуэм лъэпкъ миным щIигъу щопсэу. 
Сыт ахэр зэрызэщхьэщыкIыр, зэрызэмыщхьыр? 
Пэжщ, языныкъуэ цIыхухэр я теплъэкIэ зэщхь-
къым – хэт нэхъ цIыкIущ, хэт нэхъ инщ, хэт и 
щхьэцыр сырыхущ, хэт фIыцIэщ. Я теплъэм къ-
ищынэмыщIауэ, лъэпкъхэр иджыри зэщхьэщокI я 
хабзэкIэ, дуней тетыкIэкIэ, дуней еплъыкIэкIэ. Ауэ 
сыт щыгъуи зы лъэпкъыр адрейхэм къызэрыха-
цIыхукIыу щытар бзэращ. Аращ лъэпкъыр зы-
гъэлъэпкъри, мы дунейм укъызэрацIыху Iэмалри.

ЗЭРЫТЛЪАГЪУЩИ, адыгэбзэр иджыпсту щытыкIэ 
гугъум итщ. КIуэ пэтми хамэбзэкIэ зэпсэлъэж адыгэ-
хэр нэхъыбэ хъуурэ макIуэ. Япэм апхуэдэу узрихьэлIэр 
закъуэтIакъуэмэ, иджы уафэм вагъуэ исхэм хуэдэу 
куэд хъуащ. Къалэдэси, къуажэдэси, ини, цIыкIуи 
хуэм-хуэмурэ техьащ урысыбзэм.

Бзэм и лъапсэр унагъуэр аращ. Унагъуэм къы-
щыщIедзэ щIэблэм бзэр яIурылъу къэхъуныр. Сэ 
жысIэркъым унагъуэ къудейкIэ бзэр хъума хъуну, абы 
и щапхъэщ хамэ къэралхэм щыпсэу адыгэхэм я бзэр 
дахэ-дахэу хъума зэрымыхъуар. Абы къэрал унафэ Iэ-
мал имыIэу хэтын хуейщ. Куэдрэ зэхыдох адэ-анэхэм 
я бынхэм адыгэбзэ ирагъэджыну хуэмейуэ. «Адыгэб-
зэр сыткIэ къытхуэсэбэпыну, тхьэ абы ди аттестатыр 
едмыгъэуцIэпIыну», - жызыIэхэр пхэнжу гупсысэу, 
щIэ ныгъэ ябгъэдэмылъу къэплъытэ хъунущ. Абыхэм 
къагурыIуэркъым лъэпкъыр зыхъумэр езы бзэр арауэ 
зэрыщытыр. Бзэр зимыIэж лъэпкъыр лъэпкъыж-
къым, кIуэдыжынущ. ЕджапIэхэр къэзыуххэм адыгэб-
зэкIэ экзамен ятын хуейуэ щытамэ, бзэм и Iуэхур куэд-
кIэ ефIакIуэнут. Ауэ, ди жагъуэ зэрыхъущи, ар къэрал 
унафэншэу зэфIэкIынукъым.

Зи бзэр зыфIэкIуэда лъэпкъхэр куэдщ. Абыхэм къа-
к Iуа гъуэгуанэри наIуэщ, белджылыщ. Лъэпкъ губзы-
гъэхэм щыуагъэ ящIахэмкIэ загъэсэж, дерс къыхахри 
адэкIэ Iуэхур ягъэзэхуэж. Зы лъэпкъ закъуэщ бзэр 
фIэкIуэдауэ, ар къэзыщтэжыфауэ щыIэр. Зи гугъу 
сщIыр журтхэращ.

Дуней псом щыцIэрыIуэ дагъыстэн тхакIуэ Гамзатов 
Расул и «Си Дагъыстэн» тхылъым мыпхуэдэ зы хъыбар 
итщ. Зэгуэрым Гамзатовыр Париж щыIэу дагъыстэн 
сурэтыщI гуэрым ирихьэлIат. Ар и щIалэгъуэу хэкум 
икIат, унагъуэ хъужауэ абы щыпсэурт. Ахэр зы къомрэ 
зэпсэлъащ. Хэкум къэкIуэжа нэужь Гамзатовым а щIа-
лэм и Iыхьлыхэр къилъыхъуащ. Къызэ ры щIэкIамкIэ,  и 
анэр псэут. ТхакIуэр абы я уна гъуэ еб лагъэри, псори 
яхуиIуэтэжащ. Благъэхэр гу фIащ   къа  хуихьа хъыбарым 
щхьэкIэ. ЗанщIэу анэр щIэуп щIащ: 

- Аварыбзэ фэ фызэрызэпсэлъар?
- Хьэуэ. Дэ тэрмэшкIэ дызэпсэлъащ. Сэ урысыб-

зэкIэ, уи къуэр франджыбзэкIэ.
Анэр щэхуу зыкъомрэ щысащ, итIанэ жиIащ:
- Уэ ущыуащ, Расул. Ар сэ си къуэкъым. Сэ си къуэр 

куэд щIауэ лIащ. Сэ, авар анэм, си къуэм езгъэщIа 
бзэр щыгъупщэн хуеякъым.

Куэдым уезыгъэгупсыс, укъыхуезыджэ хъыбарщ 
мыр. Бзэр уафэм ипхъа вагъуэхэм хуэдэщ. Хэти нуру 
маблэ, хэти фагъуэщ, хэти мэкIуэдыж. Анэдэлъхубзэр 
хъумэныр нэхъыщхьэу зи къалэныр езы лъэпкъращ, 
абы щыщ дэтхэнэ зы цIыхури аращ. Езы лъэпкъым и 
бзэр имыхъумэжмэ, ар зыми хуихъумэнукъым. Дэт-
хэнэ зыри ди унагъуэм, хьэблэм, къуажэм, еджапIэм, 
лэжьапIэм, дэтхэнэ щIыпIэми ди анэдэлъхубзэмкIэ 
дыщыпсэлъэн, дыщеджэн, дыщытхэн хуейщ. 

Нобэ ди адыгэбзэр «Ди бзэм къеIэм и псэм деIэнщ», 
«Уи псэр хэлъхьи, уи бзэр къегъэл» щыжаIэ щытыкIэм 
иуващи, дыбэлэрыгъынкIэ Iэмал иIэкъым.

ДЫГУЭРЛЫ Лианэ. 

ЩэIупщIэшхуэ 
яIэщ

Урысейм къыщыщIа-
гъэкI машинэхэм яIэ щIэуп-
щIэм кIуэ пэтми хохъуэ. 
Абы и лъэныкъуэкIэ пэрыт-
хэм ящыщщ Lada автомо-
билхэр. Мэлыжьыхь мазэм 
апхуэдэ машинэу ящэм и 
бжыгъэр процент 65-кIэ хэ-
хъуащ, иужьрей илъэс 12-м 
апхуэдэ къэмыхъуауэ.

АПХУЭДЭУ мазэ кIуам 
ящащ Lada автомобилу 45 
551-рэ, илъэсыр къызэри-
хьэрэ – мини 137-рэ. Нэгъа-
бэ и ап хуэдэ лъэхъэнэм 
елъытауэ ар процент 49,2-
кIэ нэхъыбэщ.

«АвтоВАЗ» IуэхущIапIэм 
къызэритымкIэ, уасэкIэ  нэхъ 
егъэзырабгъуу щытыр, абы 
къыхэкIыуи нэхъ щIэупщIэ 
зиIэр «Lada Granta» ма-
шинэрщ, мэлыжьыхьым ап-
хуэдэу ящащ 21 429-рэ. Абы 

МЭЛЫЖЬЫХЬЫМ и 1-м 
къы щыщIэдзауэ къару игъуэ-
тащ «Урысей Федерацэм и 
ПсэупIэ кодексым зэхъуэ кIы-
ныгъэхэр хэлъхьэн», «Мылъ-
кур къэрал регистрацэм хэ-
гъэхьэн» къэ рал уна фэхэм. 
Абыхэм къы щыхьа зэхъуэ-
кIыныгъэхэм цIы ху хэм къащи-
гъэпсынщIэнущ псэупIэ унэ-
хэр мыпсэупIэ унэм (тыкуэн, 
шхапIэ хуэдэ хэр къы щы зэ-
Iухыным ехьэ лIащ) хуэгъэ-
кIуэным, унэ кIуэцI хэм зэ-
хъуэкIыныгъэ щхьэ хуэхэр 
хэлъ хьэным пы щIа Iуэху кIыхь-
лIыхьхэр. Псалъэм папщIэ, 
иджыри къэс «унэм и щы-
тыкIэр хъуэ жын» («перепла-
нировка») псалъэм къикIыр 
пэш кIуэцIым и гъэпсыкIэр 
 хъуэжын жиIэу арат икIи ар Iэ-
мал имыIэу техническэ пас-
портым иратхэн хуейт. Иджы 
къыхалъхьа хабзэм къызэри-
щтэмкIэ, абы хиубыдэнущ 
пэшхэм я блынхэр гъэ кIуэ-
тэнри ар зэрыхъуу щыта метр 
зэб гъузэнатIэм щIэуэ къы-
хагъа хъуэри. Иужьрейр «пе-
реп ланировка»-кIэ зэджэм 
хы хьэу щытакъым икIи а 
 зэ хъуэкIыныгъэхэр тех пас-
портым иратхэ къудейкIэ зэ-
фIэкIырт. Иджы ахэр мылъ-
кумкIэ зыуэ щыт къэ рал ре-
естрым (ЕГРН) къы щыгъэ-
лъэгъуауэ щытын  хуейщ. Абы 
къищынэмыщIауэ, фэтэр куэ-
ду зэхэт унэхэм хиубыдэ 
пэшхэм ирата зэхъуэкIыны-
гъэхэр хабзэкIэ къыщащтэну-
ри а Iуэхур зэфIэ кIауэ къыща-
лъытэнури а зэхъуэкIыны-
гъэхэр ЕГРН-м хатха е кадастр 
учётым уву, а щIэуэ къыхагъэ-
хьар фэ фызэрейр ятха 
нэужьщ.

АдэкIэ IэщIагъэлIхэм зэп къ-
рыхауэ къывгурагъэIуэнущ 
фи  пэшхэм зыгуэр щы фхъуэ-
жыну е къыхэвгъэхъуэ ну фы-
хуеймэ, къыщыщIэвдзэнумрэ 
щывухыжынумрэ.

- Япэрауэ, фи унэр зыхи-
убыдэ щIыпIэм тещIыхьауэ, 
щIыпIэ самоуправленэмкIэ 
орга ным и арэзыныгъэ фи Iэн 
хуейщ. Абы папщIэ унэр зейм 
абыхэм я пащхьэм ирилъхьэн 
хуейщ и пэшхэм я щытыкIэр 
ихъуэжыну зэры хуеймкIэ лъэ-
Iу, а унэм зэхъуэкIыныгъэ ири-
тыну езыр зэрыхуитымкIэ, хи-
лъхьэну зыхуей зэхъуэкIы-
ныгъэхэр зыхуэдэр къыщы-
гъэ лъэгъуа дэфтэрхэмрэ 
тех ническэ пас портымрэ. Зэ-
хъуэкIыныгъэхэр щригъэ-
кIуэкIыну унэм нэгъуэщIхэми 
я Iыхьэ хэлъмэ, абыхэм я дэт-
хэнэми я арэзыныгъэр тхауэ 
иIыгъын хуейщ, пIалъэкIэ нэ-
гъуэщI щIыпIэ щыIэхэри яхэту. 
А IуэхумкIэ хуитыныгъэ ира-
тын папщIэ щIыпIэ самоупра-

Налшык НыбжьыщIэм и 
театрым «Дэ Урысейм дри-
цIыхущ!» къэралпсо акцэм 
хыхьэу, «Пэрытхэм я зэщIэ-
хъееныгъэ» сабийхэмрэ 
щIалэ гъуалэмрэ я урысей-
псо жы лагъуэ-къэрал зэгу-
хьэныгъэм КъБР-м щиIэ 
къудамэм и лIыкIуэхэм 
къы зэ рагъэпэщри, илъэс 
14 ирикъуа, еджэнымрэ 
спор тымрэ ехъулIэныгъэ-
хэр щызиIэ, «Пэрытхэм я 
зэщIэхъееныгъэ»-м жы-

Хабзэ хъуауэ, «Адыгэ псалъэ» газетым щолажьэ 
 КъБКъУ-м и Социально-гу манитар институтым адыгэб-
зэмрэ литерату рэмкIэ и къудамэм и студент гуп. ПIалъэ 
гуэркIэ ап хуэдэ зэдэлэжьэкIэр зэ пыуауэ щы тами, мы гъэм 
къыщы щIэдзауэ Iуэхур къагъэщIэ рэщIэжащ. Мы ма-
хуэхэм ди редакцэм практикэ къэкIуауэ щыIэщ студент 
гуп. Ахэр кIэ лъоплъ  газет лэжьыгъэр къызэрызэгъэпэ-
щам, жур налист IэщIагъэм хэлъ щхьэ хуэныгъэхэми зыща-
гъэгъуазэ. 

МАГИСТРАТУРЭМ и етIуа нэ курсым щеджэхэу Афэ щIагъуэ 
Даянэ, Ащхъуэт Анзор, Дыгуэрлы Лианэ, Ирыгу Iэминэ, Уана-

Бахъсэн щIыналъэм хиубыдэ Псыхъурей къуажэм и теплъэм 
иужьрей илъэсипщIым къриубыдэу хэпщIыкIыу зихъуэжащ. 
Курыт еджапIэр къызыхуэтыншэу зэрагъэпэщыжащ, и щIыб-
кIи, и кIуэцIкIи зыхуей хуагъэзащ. АбыкIэ къэмыувыIэу, 
егъэджэныгъэ IэнатIэм щIэуэ къыхыхьэ Iуэху зехьэкIэщIэ мар-
дэхэри ди школым къылъоIэсри, лэжьыгъэр сыт и лъэны-
къуэкIи зэпэщу йокIуэкI. Псалъэм папщIэ, абы къыщызэIуахащ 
«Зыужьыныгъэм и къежьапIэ» пэшышхуэр. Абдеж еджакIуэхэр 
IэщIагъэщIэ зэмылIэужьыгъуэхэм щыхурагъаджэ

.
ШКОЛЫР зыхуей хуагъэза нэужь, къуажэм спорткомплекс 

дэгъуэ  щаухуащ. Метр зэбгъузэнатIэ миным щIигъу зыубыд а 
ухуэныгъэм хэтщ спортзал, стIолыщхьэ теннисым хухаха пэш, 
зыхуей Iэмэпсымэ псомкIи къызэгъэпэщауэ, Iэпкълъэпкъым 
зезы гъэужь нэгъуэщI спорт Iэмэпсымэхэри хьэпшыпхэри щыма-
щIэкъым. КъинэмыщIауэ, абы хэтщ медицинэ пэшхэри. 

Спорткомплексым ихъуреягъри зэIузэпэщ ящIащ. НыбжьыщIэ 
цIыкIухэм гукъыдэжышхуэ яIэу йокIуалIэ абы. Ар зэраухуэ лъан-
дэрэ щIалэгъуалэр спортым нэхъ дихьэх хъуащи, ар гур хэзы-
гъахъуэ хэм ящыщщ. 

Республикэм къыщащта унафэм ипкъ иткIэ, спорт IуэхущIа-
пIэхэм екIуалIэ гъуэгухэр зыхуей хуагъэзэжыну яубзыхуати, абы хи-
убыдэт Псыхъурей жылэм и гъуэгухэри. Къуажэдэсхэм я дежкIэ 
мыхьэнэшхуэ зиIэ уэраму Къатхъэным и цIэр зезыхьэм асфа-
льтыжьыр трахри, щIэуэ тралъхьэжащ.

«КъБР-м и транспорт IэнатIэм зегъэужьын» къэрал программэм 
тету жылэм и уэрам нэхъыщхьэм и лъэныкъуитIымкIи иIэ лъэс 
 лъагъуэхэри зэпэщ ящIащ. Иджы къуажэдэсхэр нэхъ тыншу, шы-
нагъуэншэу гъуэгубгъумкIэ щызокIуэ. НобэкIэ къапщтэмэ, къуажэ 
кIуэцI уэрамхэм иджыри щокIуэкI ухуэныгъэ-зэгъэпэщыжыныгъэ 
лэжьыгъэхэр. Апхуэдэхэщ Сыжажэм, КIэщтым, Пушкиным, Чка-
ловым я цIэхэр зезыхьэхэр, нэгъуэщIхэри. Ахэр хуагъэхьэзыр ас-
фальт зэрытралъхьэнум. 

2024 гъэм къуажэм дэт сабий садри зэрагъэпэщыжащ. Ар 1983 
гъэм яухуауэ щытащ, абы лъандэрэ апхуэдэ лэжьыгъэшхуэхэм 
хуэныкъуащ. Унэшхуэм и лъабжьэмрэ блынхэмрэ фIэкIа къэмынэу, 
адрейхэр псори щIэрыщIэу ящIыжащ. ГъэсапIэм и пщIантIэри 
къа гъэщIэрэщIэжащ, сабий джэгупIэхэри дащIыхьащ. Садым 
иджыпсту сабий 200-м нэс йокIуалIэ. 

Псыхъурей къуажэм ЩэнхабзэмкIэ унэ дэтащ, 1959 гъэм яухуауэ . 
Унэр къэуэнкIэ шынагъуэ хъуати, куэд щIауэ цIыхухэр екIуэ лIэ-
жыртэкъым. Ар ирахри, абдежым апхуэдэ къалэнхэм хуэщIа 
унэщIэ яухуэн щыщIадзащ. Метр зэбгъузэнатIэ минрэ ныкъуэм 
нэс зыубыд ухуэныгъэм гуфIэгъуэхэр щрагъэкIуэкI хабзэ пэшыш-
хуэ иIэнущ, тIысыпIэ 300, нэгъуэщI пэш цIыкIухэри щIыгъужу. 
 Къуажэдэсхэр хуабжьу гуфIащ а Iуэхугъуэр къыщрахьэжьам. 
Иджы ахэр къахуэмыгъэсу поплъэ ЩэнхабзэмкIэ унэшхуэр хьэзыр 
щыхъунум. 

Апхуэдэу зеужь, йофIакIуэ ди Псыхъурей жылэшхуэр. Зи гугъу 
сщIа Iуэхугъуэхэм щыгуфIыкIыу, къэкIуэнум фIыкIэ хуэплъэу 
мэпсэу къуажэдэсхэри. 

УАНАЩIЭ Дианэ. 

Сабий ныбжьым ситу мы 
хъыбарыр къысхуэзыIуэ-
тэжар адыгэбзэмрэ лите-
ратурэмкIэ иригъаджэу 
илъэс 52-кIэ лэжьа си 
адэшхуэ Шыгъушэ Хьэ-
басщ. Сыт щыгъуи фIым 
дыхуигъасэу, щапхъэ 
 тхуэхъун хъыбар гъэщIэ-
гъуэн хэм дыщIигъэ дэIурт 
 абы. Усабийуэ зэ хэп ха 
 гъэ щIэ гъуэнхэр пщы гъуп-
щэркъым. Си адэшхуэм 
иригъэджа Щомахуэ Ма-
рузэ зэрихьа лIыгъэм те-
ухуауэ жиIэжар нобэр 
къыз дэсым сщыгъупща-
къым икIи мурад сщIащ 
абы теухуауэ стхыну.

«Уафэр къабзэу пхъэнкIат. 
Хуэм-хуэмурэ хуабэм те-
пщэныгъэр иубыдырт. Ды-
гъэм зиужьри, уафэ щыгум 
къиувати цIыхуи псэущхьи 
жьауапIэ лъыхъуэрт. Лъэ-
хъэнэр гъатхэ дыгъэти, ду-
нейм и щIэрэщIэгъуэт, май 
мазэт. Дэри гъатхэм сыткIэ 
дыкъыкIэрыхурэт?! Ди щIа-
лэгъуэ дахэти, ди гур фIыгъуэ 
куэдым хуэхъуапсэрт. 11-нэ 
классыр къэдухырти, нэхъ хэ-
къузауэ деджэрт, къытпэ-
щылъ экзаменым зыхуэд-
гъэхьэзырырт. Дэ ди ныб-
жьым хъуэпсапIэр куэдщ: хэт 
дохутыру еджэну, хэти юрист 
хъуну, хэти егъэджакIуэ Iэ-
щIа гъэр зригъэгъуэтыну, хэ ти 
фIыуэ илъагъу лэжьыгъэм 
пэрыувэну. Классым щIэсхэр 
еджэныгъэм зыуэ дызэ-
пищIэми, иджы школыр къы-
доухри, ди хъуэпсапIэр лъэ-
ныкъуэ зэрызкIэ плъэрт, 
щхьэхуэ-щхьэхуэ дызэхуи-
щIу. Псом ящхьэу увырт ку-
рыт школыр къызэрыдухам-
кIэ аттестат къэтхьын зэры-
хуейр. ЩIэныгъэ зэрыдгъуэ та 
предмет нэхъыщхьэхэмкIэ 
экзамен ттыжын хуейт. Адэ-
анэ пэлъытэ тхуэхъуа егъэ-
джакIуэхэм экзаменхэр тIа-
хыжынуми дыгузавэрт. ЩIэ-

джэру хэт Налшык, Бахъ-
сэн къалэхэм ящыщ ныб-
жьыщIэ 95-м Урысей Феде-
рацэм и цIыхум и пас-
портыр щратащ. Я япэ 
дэф тэрым щIыгъуу шко-
лакIуэхэм яIэрыхьащ «Уры-
сей Федерацэм и Конститу-
цэ» тхылъри. 

КъБР-м егъэджэныгъэм-
рэ щIэныгъэмкIэ и министр 
Езауэ Анзоррэ республикэм 
щIалэгъуалэм я IуэхухэмкIэ 

и министр Лу Азэмэтрэ шко-
лакIуэхэм ехъуэхъуащ къ э-
ра лым и тхылъ нэхъыщхьэр 
зэрыратамкIэ.

- Фэ сыт щыгъуи щапхъэу 
фыщытыпхъэщ фи ныбжь-
хэм я дежкIэ, Урысейм и 
цIыхуу ущытыныр ар щIы-
хьыш хуэщ икIи жэуаплыны-
гъэшхуэщ. Ди фIэщ мэхъу 
фи мурадыфIхэр зэрыпхыв-
гъэкIыфынур, - къыхагъэ-
щащ абыхэм. 

Ущие псалъэхэмкIэ ныб-

жьы щIэхэм зыхуагъэзащ 
КъБР-м щыIэ МВД-м Iэп-
хъуэшапхъуэ IуэхухэмкIэ и 
управленэм и унафэщI, по-
лицэм и полковник Зэгъэ-
щтокъуэ Муратрэ «Пэрыт-
хэм я зэщIэхъееныгъэ» са-
бийхэмрэ щIалэгъуалэмрэ я 
урысейпсо жылагъуэ-къэ-
рал зэгухьэныгъэм и щIына-
лъэ къудамэм и унафэщI 
Шыпш Аслъэнрэ. 

- Дэ дропагэ гъэсэныгъэ 
къызэрыфхалъхьам икIи 
гъа щIэм и гъуэгуанэ пэжым 
фы  зэрытетым. Нобэ щы-
щIэдзауэ фэ фиIэ мэхъу хуи-
ты ныгъэщIэхэмрэ къалэн-
хэмрэ. Ди гуапэщ Урысей 
Федерацэм и цIыху цIэ лъа-
пIэр щIыхь пылъу ефхьэкIы-
ну, - жаIащ абыхэм. 

ХьэщIэ лъапIэхэм ящыщт 
КъБР-м и Парламентым и 
депутат Бечеловэ Людмилэ, 
ап хуэдэуи Налшык къалэ 
администрацэм и лIы кIуэ-
хэмрэ журналистхэмрэ, 
ныб жьыщIыщIэхэм псалъэ 
гуапэхэр яжезыIахэр. 

Къызэхуэсахэм я гукъы-
дэжыр къаIэтащ Къэбэрдей-
Балъкъэрым и макъамэ 
гупхэм ята концертым. 

Iуэхум и кIэухыу къызэхуэ-
сахэм удз гъэгъахэр ща-
гъэтIылъащ «ЩIыхьым и 
МафIэ мыужьых» мемори-
алым деж. 

УАРДЭ Жантинэ.

вленэмкIэ орга ным и 
лэжьакIуэр зыхуеин кIэ хъуну 
дэфтэр къэтмэ, унэр зейм 
жриIэу ар къыщI ригъэ гъу-
жынуми хуитщ, - жиIащ «Рос-
кадастр» ППК-м и Къэбэрдей-
Балъкъэр  къудамэм и юрист-
хэм я гупым и IэщIагъэлI пажэ 
Къардэн Иринэ.

Мыбдежым къыщыхьа псо-
ри зэфIэвгъэкIа нэужь, фи 
Iуэхум хуиту фыпэрыувэ 
 хъунущ. Лэжьыгъэхэр и кIэм 
нэвгъэсмэ, абыкIэ хуитыны-
гъэ къывэзыта органым хъы-
бар хуэфхьыжын хуейщ, тех-
ническэ паспортыр щIыгъуу. 
ЗэхъуэкIыныгъэхэм къадэ-
кIуэу, пэшхэм къыхэвгъэхъуа-
мэ, ар фэ фыфейуэ зэратхам 
пэкIуэ къэрал пошлинэр фты-
нущ. Мыр фщIапхъэщ - унэм 
зэхъуэкIыныгъэхэр зэрыра-
тамкIэ кIэ лъып лъакIуэ комис-
сэм акт итхын хуейщ. Орга-
ным езым, фэ къыкIэ лъыв-
мыкIу хьу, «Росреестр»-м 
 ири гъэ хьынущ техническэ 

пас пор тымрэ пошлинэр зэ-
рыф тамкIэ щыхьэт тхылъым-
рэ, ЕГРН-м ар хагъэхьэн хуэ-
дэу.

Унэм халъхьэ сыт хуэдэ зэ-
хъуэкIыныгъэхэри пэхуэщIэ-
хэм елэжь IуэхущIапIэхэм я 
инженерхэм яубзыхуауэ щы-
тын хуейщ, къалэухуэ хуэIу хуэ-
щIэхэм я мардэм тету. Техни-
ческэ планкIэ зэджэ дэфтэрыр 
кадастр инженерым егъэ-
хьэзыр, ухуэныгъэм теухуа 
псори ЕГРН-м тэмэму къыщы-
гъэлъэгъуауэ щытын папщIэ. 
Ар яIэн  хуейщ унэхэм, псэупIэу 
щы мыт нэгъуэщI ухуэныгъэ 
щхьэхуэхэм, зи ухуэныгъэр и 
кIэм намыгъэса объектхэм, 
пэшхэм, уеблэмэ транспорт 
гъэувыпIэхэм. 2024 гъэм на-
къыгъэм и 1-м къыщыщIэдза-
уэ техническэ паспортхэр 
электрон мардэм иту икIи ка-
дастр инженерым и электрон 
Iэр щIэлъущ зэрагъэхьэзыры-
нур.

ЛЪОСТЭН Музэ. 

КъэкIуэнум фIыкIэ 
дыхуоплъэ

къыкIэлъокIуэ Lada Vesta-р 
(мин 13,45-рэ), итIанэ Niva 
Legend-р (4 819-рэ), Niva Tra-
vel-р (5 205-рэ).

2024 гъэм «АвтоВаз»-м 
псори зэхэту къыщIигъэкIэ-
ну и мурадщ машинэ мин 
500, абы щыщу мин 450-р 
Урысейм щащэнущ. Iуэху-
щIапIэм и унафэщI Соколов 
Максим жиIащ зэман гъунэ-
гъум къриубыдэу Lada авто-
мобилхэм я уасэхэм зэрыха-
гъэхъуэным теухуа унафэ 
къащтэнкIэ зэрыхъунур.

Iэтащхьэр
ягъэкъуаншэ

Польшэм и унафэщIхэм 
яку зэныкъуэкъу къыдэ-
хъуащ, къэралым и прези-
дент Дудэ Анджей Амери-
кэм и ядернэ Iэщэр я щIы-
налъэм щригъэгъэ тIы лъы н-
 кIэ зэрыхъунум теу хуауэ 
къэпсэлъа нэужь. 

ПОЛЬШЭМ хамэ къэрал 
IуэхухэмкIэ и министр Си-
корский Родослов я прези-
дентым къыхилъхьа Iуэхум-

кIэ зэрымыарэзыр икIи къы-
хигъэщащ абы апхуэдэ пса-
лъэмакъ утыку кърихьэну 
хуитыныгъэ зэримыIэр. Ми-
нис трым къызэ рыхи гъэ щым-
кIэ, я президентыр а IуэхумкIэ 
зыми ечэнджэщакъым икIи 
абы теухуа уна фэхэри егъэле-
яуэ бзыщIыпхъэщ.

Къэралым и премьер-ми-
нистр Туск Дональд къи-
гъэлъэгъуащ Польшэм и 
шынагъуэншагъэр псом 
нэхъ рэ зэрынэхъыщхьэр 
икIи  абы епха дэтхэнэ зы 
уна фэри утыку кърахьэн 
ипэ, фIыуэ егупсысауэ икIи 
правительствэм и деж щы-
тепсэ лъыхьауэ зэры щы-
тыпхъэр. Абыхэм я еплъы-
кIэр дэзы Iыгъ депутат Том-
чик Цезарий къелъытэ 
 къэ рал щIыб Iуэхухэр зэ хуэ-
зыгъакIуэ политикэхэм я 
чэнджэщ хэмыту апхуэдэ 
Iуэхур  дунейпсо утыку 

 къип хьэныр къызэремызэ-
гъыр.

Нобэ
Печатыр зыми и унафэ 

щIэмытыным и дунейпсо 
махуэщ

Дыгъэм и дунейпсо ма-
хуэщ

1957 гъэм КПСС-м и ЦК-
мрэ СССР-м и Министрхэм я 
Советымрэ унафэ къащтащ 
колхозхэр совхозу зэхъуэ-
кIыным теухуауэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ. 
 Хуабэр махуэм градус 14 - 
16, жэщым градуси 6 щыхъу-
нущ. ЩIым и малъхъэдис 
щытыкIэм балли 3-кIэ зи-
хъуэжынущ.

ныгъэу зэдгъэгъуэтыфар 
«Iыхьэу» къыщытлъысыжыну 
зэмант. Си гузэвэгъуэр тIуа-
щIэ ищIырт икIи си гур къигу-
фIыкIырт «дыщэ медаль» 
япэу ди еджапIэм къы-
зэрыщысхьын хуейм. Ди 
класс унафэщIри абыкIэ 
къыс щыгугъырт. Экзаменым 
зыхуэдгъэхьэзырыну дыкъа-
утIыпщати, си Iуэхум махуэл 
къы хыхьэ зэрымыхъунур 
къы з гурыIуэрти, си зэманыр 
тегуэшат. 

Сэ пщэдджыжьым жьыуэ 
сы къэтэджырти, унагъуэ Iуэ ху-
хэмкIэ си анэм сыдэIэпы-
къурт. Iуэху нэужьым ди жыг 
хадэр, зыри зэран къыс-
хуэмыхъуу си еджапIэт. Жыг 
тхьэмпэхэр акъужь мащIэм 
игъэджэгурти, дыгъэ бзий 
Iыхьэ къыпхыпсхэм сызэджэ 
тхылъым и напэкIуэцIым 
къыщажыхьырт. Ар сэ зэран 
къысхуэхъуртэкъым. Уеб лэ-
мэ, си еджэныр къэзгъэувы-
Iэрти, дыгъэ бзийм игъэнэху 
псалъэхэм сыщыгуфIыкIыу 
сеплъырт. Си гупсысэм къи-
гъэщI телъыджэхэри дыгъэ 
бзий джэгухэм гуэзухуанэр-
ти, си гуфIэр къэбатэрт, адэ-
кIи еджэным пысщэжырт.

Жыг хадэм щытепщэ дау-
щыр хигъэгъуащэу гузэвэ-
гъуэ макъ къэIуащ. Ди хадэм 
кумб теплъэ иIэт, щIы нэп-
къышхуэ къыщхьэщыту, 
бжыхь кIэ къэхухьат, нэпкъ 
пщэдыкъым адэкIэ ГЭС-м 
кIуэ кIэнауэм псыр дэзу ежэ-
хырт, макъри къыздиIукIыр 
абыкIэт. Алыхьым къаруи 
гурыIуэныгъи къысхилъхьауэ 
къыщIэкIынщ, сэ занщIэу 
зисчри, нэпкъым сыдэжащ, 
бжыхьми селъэри, кIуэ ры-
кIуэм сытету, жыг ухъуэнщIа-

хуэ кIыхь къэспхъуэтащ. Гу-
жьеигъуэр къылъысауэ щIа-
лэ цIыкIу псым кърихьэхырт, 
и къарур зэрыщIэкIыр нэры-
лъагъут. ГупсысапIэ сиIэтэ-
къым, дэIэпыкъуэгъу лей сы-
лъыхъуэ хъунутэкъым, ажа-
лым иубыда сабийр къы-
IэщIэхын хуейт, тоннель 
илъэ дапIэри жыжьэтэкъым, 
абы щIихьэмэ упыкIат. Сэ 
зан щIэу ныбэгукIэ сыгъуэлъ-
ри къуэрагъыр хуэсшиящ, ауэ 
и Iэ къарууншэ хъуам къы-
хуэубыдакъым. Сыкъы-
щылъэтыжри: «Умыгужьей, 
укъелынущ, уи Iэмрэ уи лъа-
къуэмрэ гъэсыс, псым уемы-
зауэ, дерсых». ЩIалэ цIыкIум 
и гур къызэрыгъуэтыжурэ сы-
дежэхырт, дэIэпыкъуэгъу па-
пщIэкIэ сыкIийрт. Сэ гу лъыс-
тэжыртэкъым сыджалэурэ си 
лъэгуажьэхэр триудауэ лъыр 
къызэрежэхым. Си кIий ма-
къыр зэхэзыха щIалэ 
 цIы кIу хэри къэсащ, ауэ зан-
щIэу дэIэпыкъуэгъу хъуфа-
къым, тоннель щIэлъэдапIэм 
нихьэсат. ТхузэфIэкIыр зыти, 
псалъэкIэ и гур къызэ рыд-
гъэгъуэ тыжырт: и щхьэр къи-
мыIэтыну, щIыбкIэ тегъуэлъ-
хьэну, мыгужьеину, тонне-
лым щIэкI мэ къызэрыхэт-
хыжынур и фIэщ тщIыуэ.

ЩIэкIыпIэм дежэкIыху да-
пщэрэ сыджэла? Си Iэфра-
кIэхэми теудыгъэ дапщэ 
 игъуэта? Сэ ар зыхэсщIэртэ-
къым икIи гу лъыстэртэкъым. 
ЩIалэхэр си гъусэми, иджы-
ри дэIэпыкъуэгъу щхьэкIэ 
сыджэрт, тоннель щIэкIыпIэм 
къежэлIэну сылъаIуэрт. Ари 
Алыхьым къысхуищIащ - щIа-
лэ гупым сызэхахри, псы 
щIэжыпIэм къежэлIащ. Алы-
хьым и фIыщIэщ псори, ди 

псалъэхэри сэбэп хъуауэ 
къыщIэкIынщ, щIалэ цIыкIур 
псым имытхьэлэу тоннель 
кIыфIым щIихащ. Сэ адэкIэ 
сыкIуэфакъым, си лъэр 
щIэщIэри сещэтэхащ. Гузэвэ-
гъуэм кърихужьа си нэпсхэр 
къелъэлъэхыу сыгъыу щIэз-
дзащ, ауэ си гур къигу-
фIыкIырт, сабийр къызэре-
лам, Алыхьым нэмыщI, си 
фIыщIэ хэлъу къысщыхъур-
ти. ЩIалэ цIыкIур псым щIа-
лэ гупым къыхахыжри къы-
зэфIагъэувэжащ. Си Iупэхэм 
къаIущэщырт: «И ажал къэ-
сатэкъым, сэри псапэ Iыхьэ 
къэзлэжьащ».

«Зэманыр хущхъуэщ» жаIэ, 
тхьэмахуэ нэхъ дэмыкIыу, си 
IэфракIэри лъэгуажьэри 
плъы жьыгъэ фIэкIа къы те-
мынэу, хъужащ. Пщэд-
джыжькIэ си напIэр къызэ-
рызэтесхыу зы цIыху гъащIэ 
къезгъэлауэ къысщыхъурти, 
абыкIэ къэсхьа псапэ Iыхьэм 
си гур IэфI къысхуищIырт, 
абы и сэбэп къызэкIыу къыс-
щыхъурт. Къыпщыхъуныгъэ-
ми къару хэлъщ, пхузэ-
фIэмыкIынур плъигъэкIыу, 
мурадым улъигъэIэсу. Сэ 
схузэфIэкIащ щIэныгъэ «ды-
щэ медалри» къэсхьыну, 
еджапIэ нэхъыщхьи къэзухы-
ну, унагъуэ дахи сыхъуну, си 
бын и быныжхэр слъагъуну. 
Псапэ пщIэмэ Алыхьри къыб-
доIэпыкъу. Арауэ къыщIэ-
кIынщ псапэ сщIам къыпэ-
кIуэу гъуэгу щIэзгъуэтари».

Си адэшхуэм къызжиIэжа, 
Щоджэн (Щомахуэ) Марузэ и 
щIалэгъуэм зэрихьа лIыгъэм 
теухуа си тхыгъэм дыщIызгъ-
уну сыхуейт абы и фIыгъэкIэ 
псым имытхьэлэу къригъэла 
щIалэ цIыкIур лIы зэр ы-
хъуари, абы бын и быныж 
къызэрыщIэхъуари. Ар зы 
псапэ Iыхьэкъым, атIэ псапэ 
Iыхьэ куэд мэхъу.

АФЭЩIАГЪУЭ
(Шыгъушэ) Даянэ.

щIэ Дианэ, Къуэ щIысокъуэ Елдар, Нэ хущ Тимур, Хьэщэ 
Мухьэ мэд, Щомахуэ Алёнэ, Ефэн ды Регинэ сымэ адыгэ 
пэжырытхэмрэ стилис тикэм рэ я хабзэхэм, адрей предметхэм 
къадэкIуэу, куууэ щыхуеджащ университетым. Магистрант-
хэр тхэ ным зэрыдихьэхым къыхэ кIыу, журналистикэм и 
щэхухэм ди деж щыгъуазэ зыщыхуащI, цIыхухэм яхуозэ, зэIу-
щIэхэм макIуэри, я тхыгъэхэр редакцэм кърахьэлIэж. 

Я  къалэмым и зэфIэкI хэри ягъэунэхун ипэкIэ, ма гист-
рантхэм яхуэзащ «Ады гэ псалъэм» и редактор нэхъыщхьэ, 
КъБР-м и Журналистхэм я зэгухьэныгъэм и тхьэмадэ 
Жыласэ Заурбэч икIи ныбжьыщIэхэм псалъэмакъ щхьэпэ 
ядригъэ кIуэкIащ. Апхуэдэу ахэр кIэлъыплъащ газетыр зэ-
ращI щIыкIэм, корректорхэм  я Iуэху зехьэкIэм, редакцэм 
лэжьыгъэр зэрыщызэте гъэу вам. Нобэ тыдодзэ практикант-
хэм я тхыгъэхэм щыщхэр икIи дохъуэхъу къыхах IэщIагъэм 
куэдрэ ирилэжьэну, насып рэ ехъулIэныгъэрэ яIэну. 

Мы къыдэкIыгъуэм зи тхыгъэ темыхуа ныбжьыщIэхэм я 
лэжьыгъэхэр газетым дяпэкIи тетынущ «Адыгэ псалъэм» и 
гъэсэнхэр» рубрикэм щIэту. 

КЪАРДЭН Маритэ, 
«Адыгэ псалъэ» газетым егъэджэныгъэмрэ 

щIэныгъэмкIэ и къудамэм и унафэщI.

ПлIанэпэр  зыгъэхьэзырар  ЖЫЛАСЭ Маритэщ. 

Фэтэр куэду зэхэт унэхэм щыпсэухэм яIэ пэш бжыгъэхэр 
къемымэщIэкIыу къа нэркъым, псом хуэмыдэу ахэр «хру-
щёвкэхэм» щыхиубыдэм деж, пэш кIуэцIхэри кIэ лын-
дорхэри Iэзэвлъэ зэвщ, зы щыбгъэзэн къудейр гугъуу. Абы 
къыхэкIыу цIы ху хэм къалъыхъуэ, къуэдзэщ нэхъ мыхъуми, 
щы па щIы кIын плIа нэпэ:

Языныкъуэ хэм пэш ды дэхэми зэхъуэ кIы ныгъэ щхьэ -
хуэхэр халъ хьэ, унагъуэм исхэм  къа зэ ре тыншэкIыным те-
щIы хьауэ. Аращи, хэти балконым и бгъуагъымкIэ, хэти и 
кIыхьагъымкIэ е тIури зэгъу сэу къыщыхагъахъуэ, блынхэр 
дахри, утыкухэр, пщэфIапIэхэр нэхъ Iэхуитлъэхуит ящI. Ауэ 
сыт хуэдэу ахэр яхъуэж ми, узэбакъуэ мыхъуну мардэхэр, 
щхьэж зэрегуакIуэу мыхъуу, псори зытетын хуей хабзэ 
ткIийхэр щы Iэн хуейщ. А псоми хэплъэри, фэтэр куэду зэхэт 
унэхэм щыпсэухэм псоми зэхуэдэу ягъэзэщIэн хуей унафэ 
къащтащ икIи абы къару игъуэтащ мэлыжьыхьым и 1-м. 
Къэбэрдей-Балъкъэрым и «Роскадастр» ППК-м и лэ-
жьакIуэхэм фыщагъэгъуазэ хабзэм фемыбакъуэу а Iуэхум 
тэмэму фызэрыбгъэ дыхьэну щIыкIэм.

ПлIанэпэр 
зыгъэхьэзырар

ТАБЫЩ Муратщ.

Уэзырмэсрэ
шу  цIыкIумрэ

Сосрыкъуэ  и  бжьищ

ЩIопщакIуэ

Нартхэ я санэхуафэти, Сосрыкъуэ яхыхьащ, бжьищи зди-
хьащ:

- Нартхэ сехъуэхъунщ, - жиIэри.
Хъуэхъур къыщылъысым, Сосрыкъуэ зы бжьэр къызы-

къуихащ, санэ иригъахъуэри, нартхэ ехъуэхъуащ.
- Иджы, - жиIащ Сосрыкъуэ, - си къуэр лIы хуэдэлIщ жызы -

Iэр къретэдж, мы хъуэхъубжьэр естынущи. Зэстынур лIы гъэ 
зыхэлъ къуэ зиIэрщ - гъуэгу техьэфрэ зылъежьар къехъулIэу. 
Хэт иIэ апхуэдэкъуэ?

- Сэ сиIэщ, - жиIэри зы лIыжь къэтэджащ. - Ежьауэ гъуэгу 
тетщ.

- ЩIежьар Тхьэм къригъэхъулIэ, - жиIащ Сосрыкъуэ. - 
Апхуэдэкъуэ уиIэмэ, мы бжьэр пхуэфащэщи, узот, итыр ифи, 
зэрытыр здэщтэ.

Бжьэр Iихри, лIыжьыр ефащ.
Сосрыкъуэ етIуанэ бжьэр къызыкъуихащ, санэ иригъа хъуэри 

жиIащ:
- УкъэзымыгъэукIытэжын бзылъхугъэ си унэ исщ жызыIэр 

къретэдж, мы бжьэр естынущи. Хэт и унэ ис щхьэгъусэм и 
пщIэр зылъытэф бзылъхугъэ?

- Си унэ исщ апхуэдэ бзылъхугъэ, - жиIэри япэ бжьэр зрита 
лIыжьыр къэтэджащ. - Дызэрызэдэпсэу лъандэрэ сигу зри-
гъэбгъакъым, - жиIащ.

- Апхуэдэ бзылъхугъэ уи унэ исмэ, мы бжьэри зыхуэфащэр 
уэращ, - жиIэри, Сосрыкъуэ бжьэр лIыжьым IэщIигъэуващ. - 
Итыр ифи, зэрытыр здэщтэ.

ЛIыжьыр бжьэм ефащ.
Сосрыкъуэ ещанэ бжьэр къызыкъуихащ. Санэр из ищIри, 

мыр жиIащ:
- Си унэ къихьэм нэмыс хуэсщIынщ, нэмыси зыхуез-

гъэщIынщ, гуащэрэ тхьэмадэкIэ щыщIегъуэжын къэхъун-
къым жызыIэм мы бжьэр естынущ. Хэт игурэ и щхьэрэ зэ телъ 
абыкIэ?

- Сэ, - жиIэри къэтэджащ бжьитI зрита лIыжьыр. - Ди унэ 
 къихьэ ди нысэ цIыкIум игу щызэдгъэбгъэн къэхъункъым.

- Абы щыгъуэ мы бжьэри уэращ зыхуэфащэр, - жиIэри, 
 Сосрыкъуэ бжьэр лIыжьым хуишиящ. - Итым ефи, зэрытыр 
здэщтэ.

Бжьищыр итри, Сосрыкъуэ санэхуафэм яхэкIыжащ.
Сосрыкъуэ и бжьищым и хъыбар ежьэри, жылэм хэз хъуащ. 

Бжьищыр зрита лIыжьым и къуэр пщащэ цIэрыIуэ гуэрым 
лъыхъуат - арат зылъежьар. Сосрыкъуэ и бжьищым и хъы бар 
пщащэм дежи нэсащ.

- Апхуэдэ унагъуэ уихьэ хъунущ, - жиIэри, пщащэр Сос -
рыкъуэ бжьищ зрита тхьэмадэм и къуэм дэкIуащ.

Сосрыкъуэ зы шу гъусэ ищI-
ри, зекIуэ ежьащ. Къуентхъ 
къахьауэ къыздэкIуэжым, шу 
гуп къаIууащ. Шу гупым дэ-  
нэ щащIэнт зрихьэлIар - ящIа-
къым. ШууитIыр къагъэувы-
Iащ шу гупым, къуентхъыр 
къыпахын мурад ящIри.

- Фепсых! - жаIащ шу гупым.
Сосрыкъуэ яхуидакъым:
- Депсыхынукъым.
- Фемыпсыхмэ, дызэзэ-

уэнщ, - жаIащ шу гупым, - дэ 
шу тIощI дохъу, фэ тIущ 
фызэрыхъур. Дызэзауэмэ, 
дыфтекIуэнущ. Фепсыхи, 
 къуентхъыр вгъэтIылъ.

- Апхуэдэукъым зэрытщIы-
нур, - жиIащ Сосрыкъуэ.

- Дапхуэдэу-тIэ зэрытщIы-
нур?

- Дызэзауэмэ, шууитI фIэ -
кIа дымыхъу щхьэкIэ, дэ 
тхузэфIэкIынури фщIэр -
къым. ФIыкIэ дызэгурыв-
гъаIуэ, - жиIащ Сосрыкъуэ. - 
«Зыр закъуэщ, тIур тIакъуэщ, 
щыр щакъуэщ» жысIэурэ тIо-
щIым нэс сыбжэнщ, тIощIыр 
зытехуэр, фэ фщыщми, дэ 
тIум язми, тпхыурэ, ди ужь 
 къинэм къуентхъыр ихьынщ. 
ДызэгурыIуэрэ?

Шу тIощIыр егупсысыжри, 
Сосрыкъуэ къахилъхьам еу-
вэлIащ: «Дызэзауэ нэхърэ 
 нэхъыфIщ; дызэзауэмэ, фIы 
щIэдмыхынри хэлъщ», - 
жаIэри.

- ДызэгуроIуэ, - жаIащ шу 
тIощIым.

- ДызэгурыIуэмэ, тIощIым 
нэс собжэ, - жиIэри Сосры-
къуэ бжэн щIидзащ. - Зыр за-
къуэщ, тIур тIакъуэщ, щыр 
щакъуэщ, - жиIэурэ тIощIым 
щынэсым: - ТIощIыр щIа-
къуэщ! - жиIэри шу тIощIым 
ящыщ зым и дамащхьэм 
 щIопщкIэ теIэбащ.

ЗэрызэгурыIуати, Сосры-
къуэ зи дамащхьэ теIэба шур 
Iуашри япхащ.

Сосрыкъуэ «тIощIыр» зы-
хуейм зэрытригъэхуэфынур 
къагурыIуакъым шу гупым. 
Бжэурэ тIощIым щынэскIэ, 
Сосрыкъуэ шу гупым ящыщ 
зым и дамащхьэм щIопщкIэ 
теIэбэурэ, шу тIощIри япхащ.

- ЛIы и псалъэ епцIыжыр-
къым, - жиIащ Сосрыкъуэ, шу 
тIощIыр пхын яуха нэужь. -       
Фи кIэн къикIатэмэ, къуент-
хъыр къыфхуэдгъанэри де-
жьэжат. Ди кIэн къикIащи, 
 къуентхъыр къытхуэнэжащ.

Шу тIощIыр пхауэ гъуэгум 
къытранэщ, я шыр къызэщIа-
къуэри, Сосрыкъуэрэ и гъу-
сэмрэ къежьэжащ.

Уэзырмэс гъуэгу техьауэ 
жэщ къытехъуэри, мэз лъа-
пэм щепсыхащ, и шыр илъа-
хъэри, езым уанэр пIэщхьагъ 
ищIащ. Жэщыр мэз лъапэм 
щрихри, нэхущым шэсыжа-
уэ, зы шу цIыкIу къыбгъэ-
дыхьащ:

- ФIэхъус апщий, Уэзыр-

Лъэпщ деж нарт щауитI, 
Имысрэ Исымрэ, кIуащ. 
ЗекIуэ ежьэн мурад яIэти, 
нарт щауитIыр Лъэпщ елъэ-
Iуащ:

- Джатэ тхуэщI, - жаIэри.
- Сыт хуэдэ джатэ фызы-

хуейр? - къеупщIащ Лъэпщ 
Имысрэ Исымрэ.

Имыс жиIащ:
- Сызэуэр пиупщIу джатэ 

схуэщI.
Исым жиIащ:
- Сызэпыджым пхрыкIыу 

джатэ схуэщI.
Имысрэ Исымрэ пIалъэ 

яритри, Лъэпщ гъущI игъэ-
ващ, сыджым бгъэдэувэри, 
жэщибл-махуиблкIэ къыб-
гъэ дэкIакъым: Имысрэ 
Исым рэ джатэ зырыз яхуи-
щIащ. Зым узэуэр пеупщI, 
зыр узэпыджым пхрокI.

ПIалъэр къэсри, Имысрэ 
Исымрэ къэкIуащ Лъэпщ 
деж, джатэр я зырызти, ящ-
тэри зекIуэ зэдежьащ.

ЗекIуэ здежьам псы икIын 
хуей хъуати, Имыс и джатэр 

Зы щауэ гъуэгу техьауэ, 
жэщ къытехъуэри, жэщыр 
мэз щIагъым щрихын хуей 
хъуащ. Шым уанэр трихщ, 
мафIэ ищIри, гъуэлъащ, 
щIакIуэр зытриубгъуэри.

Жэщыбг хъуауэ, мафIэм 
зы шу къыбгъэдыхьащ. Шур 
епсыхащ, мафIэр зэщIигъэс-
тыжри, щауэм и нэгу къы-
щIэплъащ. Щауэм зигъэ-
хъеякъым, жей нэпцI зищIауэ 
щылъщ: «Мы шум ищIэнум 
сеплъынщ», - жери.

Шур мафIэм заулрэ бгъэ-
дэсри, щIалэм къеджащ:

- Уи шым уанэ къытелъхьи, 
си ужь къиувэ.

И шым уанэ трилъхьэжри, 
щауэр шум и ужь иуващ.

Шур мэзым щIыхьащ, нэху 
щыху къызэтеувыIакъым.

Нэху щауэ, санэ жыг ири-
хьэлIащ. Шур епсыхащ. Шур 
щепсыхым, щауэри епсы-
хащ. Мэз нэщI щIэтами, шур 
санэм еIусакъым. Щауэри 
жыгым дэIэбеякъым.

Санэ жыгым бгъэди шыж-
ри, шум щауэр иришэ жьэ-
жащ. Жэщищ-махуищкIэ 
къри шэкIауэ, зы гъэхъунэ 
деж къыщыувыIащ шур.

- Сэ къэзгъэзэжыху, мыб-
дежым щыт, - къыжриIэри, 
шур IукIащ.

Заул дэкIауэ шум къигъэ-
зэжащ, щауэр зэдзэкъэн 
 къихьри.

- УзгъэмэжэлIащ, шхэ, - 
къы жриIащ шум.

Игъашхэри иришэжьэжащ. 
ЗдэкIуэм псы ирихьэлIащ. 
Псыр къиуауэ, нэри пэри 
ихьырт.

- Псым дикIын хуейщ, - 
къыжриIащ шум. - Уи шым 

мэс! - жиIэри.
Шур уанэгум къищ къу-

дейт, Уэзырмэс и лъэгуажьа-
щхьэм къэсынутэкъым.

- Си цIэр дэнэ щыпщIэрэ? 
Хэтхэ уащыщ? Дэнэ укъикI-
рэ? - еупщIащ Уэзырмэс шум.

- Сыиспы лъэпкъщ, - къыж-
риIащ шу цIыкIум, - Испыр 

мы лъахэм дисащ. Нарт-         
хэ ныкъуэкъуэгъу фыкъыт-
хуэхъури, мы щIыпIэр дыв-
гъэбгынащ.

- АтIэ сытым щхьэкIэ къы-
тебгъэза? - еупщIащ етIуа-
нэуи.

- Мы мэзым зы бланэ къы-
щIэднащ, - жиIащ шу цIы-
кIум. - «Бланэм ил сIугъахуэ» 
 жи Iэри, ди адэм сыкъри -
гъэжьащ. Бланэм солъыхъуэ 
- згъуэтмэ, къэзукIынущ. 
 Укъы з дэщэкIуэн?

- СыбдэщэкIуэнщ, - жиIащ 
Уэзырмэс.

Уэзырмэсрэ шу цIыкIумрэ 
мэзым хыхьащ, бланэр мэ-
зым къыхахури, тафэм къыт-
рахуащ. Уэзырмэс и шабзэр 
зэIуидзэху, шу цIыкIум и 
 шабзэр зэIудзагъэххэти, бла-
нэр къиукIащ.

Бланэр зэIахщ, блатхьи-
тIым я зыр Уэзырмэс къы-
хуигъанэри, шу цIыкIур шэ-
сыжащ, бланэр и шыплIэм 
дилъхьэри.

Уэзырмэс бланэр къыхуэ-
Iэтакъым, шыплIэм дилъхьэ-
нути. Шу цIыкIур, мэзым 
хыхьэжрэ пэт, къызэ плъэ-
кIащ, къигъэзэжри Уэзыр -
мэс къыбгъэдыхьащ, къе Iэ-
быхри блатхьэр Уэзырмэс и 
шыплIэм къыдилъхьащ:

- ЛIыр пэмылъэщами, шым 
хуэхьынкъэ? - жиIэри. АфIэ-
кIа жиIакъым: IуигъэзыкIри, 
мэзым хыхьэжащ.

Блатхьэр шыплIэкIэ къи-
хьри, и унэ ихьэжащ Уэзыр-
мэс, испы шу цIыкIум ди-
лъэгъуар хуэмыухыу.

ТIощIыр -
щIакъуэщ

сыт и лIыгъэ?
- ДикIын хуеймэ, ди кIынщ, - 

жиIащ щауэм.
Псым зэпришри, куэд 

ямыкIужу, чо лъагэ ирихьэ-
лIащ. Шур щIопщкIэ теуIуэри, 
куэбжэр зэIужащ, пщIантIэм 
дишэри, шум щауэр хьэ-
щIэщым иришащ.

ХьэщIэщым пщащэ тхьэ-

Iухуд къихьащ, Iэнэ къри-
хьэри. Iэнэр ирахыжа нэужь, 
бысымым жиIащ:

- Уезгъэшащ. Зызгъэп сэ-
хунщ жыпIэмэ, зыгъэпсэху.

Езыр хьэщIэщым икIы-
жащ.

Щауэр жейм езэгъакъым. 
Жейм щемызэгъым, хьэ щIэ-
щым икIащ: «УкIыпIэ сыкъ-

рашами сщIэркъым - зы-
къэсплъыхьынщ», - жиIэри.

Щауэр шэщымкIэ кIуащ. 
Шы пщIэгъуалэ ес щIэтт 
шэщым, и тхьэкIумитIыр 
дзасэ хуэдэ. ПщIэгъуалэ 
есым итхьэкъуауэ, щауэр 
хьэщIэщым ихьэжащ.

Нэху щыри, бысымыр къи-
хьащ.

- ПщIэгъуалэр уигу ири -
хьа?

Щауэр шэщым зэры щIы-
хьам гу лъитат бысымым.

- Ирихьащ, - жиIащ щауэм.
- Жэщ къыптехъуауэ мэ-

зым ущыщIэсым мафIэм 
сыныбгъэдыхьэри, ущтэн си 
гугъами, ущтакъым. «Шым 
уанэ къытелъхьи, си ужь 
 къиувэ», бжесIати, псалъэ 
къыхэбгъэкIакъым. Псыр 
 къиуауэ дыкъыщрихьэлIэм, 
«дикIынущ» жысIати, «хьэуэ» 
жыпIакъым. Жэщищ-ма-
хуищкIэ укъесшэкIри, си 
хьэщIэщ укъисшащи, си цIи 
си щхьи укъыщIэупщIэр-
къым. Сэ сызылъыхъуэр уэ 
пхуэдэ малъхъэщ: хьэ щIэ-
щым Iэнэ къизыхьар си шып-
хъущи, узот. ПщIэгъуалэ ес-
ри ууейщ. «Ухэт, хэт ущыщ?» 
жыпIэмэ, нартхэ сащыщщ, 
нарт ШукIасэ жыхуаIэр сэ-
ращ.

ПщIэгъуалэ есым шэсщ, и 
шыплIэм нарт ШукIасэ и 
шыпхъур къыдигъэтIысхьэ-
ри, щауэр и гъуэгу техьэ - 
жащ.

Iэпыхури, псым хэхуащ. И 
шыр псым хихуэри лъы-
хъуащ Имыс - джатэр игъуэ-

тыжакъым. Исым и джатэм -  
кIэ хэIэбэри, Имыс и джатэр 
псым къыхихыжащ.

- Лъэпщ сыкъигъэпцIащ, - 
губжьащ Имыс.

Губжьри, Лъэпщ иукIын 
 мурад ищIащ.

КIыщым кIуэри гъукIэм 
еджащ Имыс. Лъэпщ кIы-
щым къыщыщIэкIым, Имыс 
джатэр гъукIэм ириутIып-
щащ:

- Сызэуэр пеупщI, - жиIэ -
ри.

Джатэм Лъэпщ и лъа -
къуэр пихащ, лъэгуажьэ 
зэры ты пIэм хуэзэри.

Лъэпщ кIыщым щIахьэ-
жащ, и лъакъуэр падэжри 
ягъэгъуэлъащ. УIэгъэм имы-
гъэдзыхэн щхьэкIэ, жэщ 
къэс щIопщакIуэ хуащIурэ 
уIэгъэр кIыжыху Лъэпщ 
бгъэдэсащ нартхэр. Абы 
 лъандэрэ щIопщакIуэр ди 
 хабзэу къокIуэкI.

Адыгэхэм ди лъэпкъ щэнхабзэм и 
 хъугъуэфIыгъуэ нэхъыщхьэхэм халъы-
тэ ди фащэр. Ар фэилъхьэгъуэ щыгъын 
екIу икIи тынш къудейкъым, атIэ икIи 
лъэпкъыр зэрыгушхуэщ, абы и щIэблэ 
куэдым лIэщIыгъуэкIэрэ ящIа хьэп-
шыпщ, акъыл зыхэлъ зэхэлъыкIэ хьэ-
лэмэт иIэу. Аращ фащэм щхьэкIэ 
«УкъыздамыщIэм ущыщыгъынщи, 
укъы щыздащIэм ущыакъылщ» щIы-
жаIэри. 

«ЧЕРКЕСКА» жаIэу, ди адыгэ фащэр и 
дахагъкIэ дуней псом зэрыщыцIэрыIуэр 
куэдым ящIэ. Ар нобэ махуэ къэс щыд-
мытIагъэми, лъэпкъым и фащэщ, щэнха-
бзэм и Iыхьэщи, махуэшхуэхэм, тхьэ лъэIу-
хэм, гуфIэгъуэ пшыхьхэм куэдрэ щы до-
лъагъу ар екIупсу зыщыгъ щIалэхэмрэ 
пщащэхэмрэ. Дигу къэдгъэкIыжынщи, 
илъэс зыбжанэкIэ дызэIэбэкIыжмэ, ар 
 махуэшхуэ щыгъыну щызытIагъэр за-
къуэтIакъуэт. Абы къигъэлъагъуэрт а 
лъэпкъ фэилъхьэгъуэ екIур щIалэгъуа-
лэм, къыдэкIуэтей щIэблэм хуэмурэ 
IэщIыб зэращIыр. Иджы, ди гуапэ зэ-
рыхъущи, Iуэхум зыкъигъэзэжащ: зэры-
дунейуэ яцIыху икIи лъэпкъ куэдым къа-
щта ди фащэм адыгэхэми гулъытэ хэха 
хуэтщI дыхъужащ. Нэхъыжьхэми, щIалэ-
гъуалэми, сабий цIыкIухэми фащэр къа-
щыпсу зэхыхьэхэм къызэрекIуалIэм гури 
псэри ягъэгуфIэ, гукъыдэжыр къаIэтри, 
адыгэ лъэпкъ уардэм узэрыщыщым 
иджыри зэ урагъэгупсыс. 

Зыщыгъхэр зэрыригушхуэр плъагъуу, 
фащэр зи нэщэнэ хъуар хьэгъуэлIыгъуэм 
и закъуэкъым - ар щIалэхэм, пщащэхэм 
щатIагъэ лъэпкъпсо мыхьэнэ зиIэ зэ-
хуэсхэу Адыгэхэм, Адыгэ тхыбзэм, Адыгэ 
ныпым, Адыгэ щыгъуэщIэжым я ма-
хуэщIхэм. 

Езы фащэми махуэшхуэ зэрыхухахари 
икъукIэ узыщыгуфIыкI Iуэхугъуэщ. Ду-
нейпсо Адыгэ Хасэм къыхилъхьэри, Адыгэ 
фащэм и махуэр япэ дыдэ Адыгэ 
 Республикэм щагъэлъэпIауэ щытащ 2011 
гъэм и фокIадэм и 28-м. КъыкIэлъыкIуэ 
илъэсым а Iуэхум дыхыхьащ Къэбэр дей-
Балъкъэрым щыпсэу адыгэхэри. Ауэрэ а 
махуэщIым дунейпсо мыхьэнэ иIэ хъуауэ 
адыгэ псоми зэдаIэт. 

ФIащэр е нэгъуэщI мыхъуми абы щыщ 
Iыхьэ гуэр зехьэныр щIыхь зыпылъ Iуэху-
гъуэу къыдолъытэ куэдым. МащIэкъым ар 
яIэну щIэхъуэпсхэр, а гуращэр зэзыгъэ-
хъулIэфхэми къахэхъуэ зэпытщ. 

Сэ сызэрегупсращи, къыдэкIуэтей щIэб-
лэм, зи щIалэгъуэхэм адыгэ фащэр къа-
щтэжмэ, абы адэкIэ кIуэд иIэнукъым. 

ЕГЪЭДЖЭНЫГЪЭР зэ-
ры зэ фIэкIыу, фермер-
хэм къэпщытакIуэ комис-
сэм и пащхьэм я бизнес-
пэ хуэщIэхэр щыпхагъэ-
кIын хуейщ, я IэщIагъэм 
зэ рыхагъэхъуам щыхьэт 
 техъуэ тхылъхэр кърата 
нэужь, къыхаха IэнатIэ-
хэм пэрыхьэу я мурадхэр 
зрагъэхъулIэну хуиту. 

«Фермерым и еджа-
пIэм» япэу къыщIэ тIыс-
хьахэм захуигъэзащ 
«Урысеймэкъумэшбан-
кым» и къудамэу Къэ-
бэрдей-Балъкъэрым щы-
Iэм и унафэщI Сокъур 
Алим:

«Республикэм нобэ 
япэу щыдогъажьэ «Фер-
мерым и еджапIэр». Псо-
ми къыдгуроIуэ мэкъу-
мэш хозяйствэм и мы-
хьэнэр зыхуэдэр, абы 
дыщIытепсэлъыхьын 
щыIэкъым, ауэ икIи до-

Фермерым и
еджапIэ къызэIуах

лъагъу иужьрей илъэсхэм а 
IэнатIэм нэгъуэщI IэщIагъэ-
хэр зиIэ цIыхухэр къызэры-
хыхьэр - юрист, экономист, 
уеблэмэ банкым и лэ жьа-
кIуэхэр жыпIэн, ахэр куэд 
мэхъу. 

Дызэгъусэу нобэ къет-
хьэжьа Iуэхугъуэм IэщIагъэ 
зэхуэмыдэхэр зиIэхэм Iэ -
мал къаритынущ абы щхьэ-
кIэ пщIэ щIамыту мэкъумэш 
IэнатIэм и щэхухэм зыща-
гъэгъуэзэну, я лэжьыгъэм 
пыщIауэ щIэ куэд зрагъэ-
щIэну, апхуэдэ щIыкIэкIи, 
лъэпощхьэпо зыпэщIэхуэн-
кIэ хъунухэм, зыщахъумэ-
жыфыну. 

«Фермерым и еджапIэм» 
къыщIэтIысхьахэм гуапэу 
со хъуэхъу, я мурадхэр къай-
хъулIэнуи си гуапэщ».

Къэбэрдей-Балъкъэрым 
мэкъумэш хозяйствэмкIэ и 
министрым и къуэдзэ Шэт 
МэчрэIил къыщыпсалъэм 

къыхигъэщащ мы еджэ-
ныгъэхэр РСХБ-м, УФ-м 
 Мэкъумэш хозяйствэмкIэ и 
министерствэм, а унэ-
тIыныгъэм пыщIа еджапIэ 
нэхъыщхьэхэм зэгъусэу 
къызэрызэрагъэпэщами 
мы хьэнэшхуэ зэриIэр, сыту 
жыпIэмэ, апхуэдиз гулъытэ 
зыгъуэт Iуэхур ипэкIэ кIуэ-
тэну угугъэ хъунущ икIи абы 
и фIыгъэкIи IэнатIэм пэ- 
рытхэр я лэжьыгъэм нэхъ 
зы щыхуэныкъуэ щIэны-
гъэхэр зрагъэгъуэтыфы-
нущ. Мэкъу мэш IэнатIэм зе-
зыпщытыну хуейхэр куэд 
 мэхъу, ауэ нэхъыбэм къы-
щыщIадзэнур ящIэркъым, 
атIэ нобэ къызэIуах еджа-
пIэр абыкIэ сэбэп яхуэхъу-
нущ. 

«Ди гугъэщ «Фермерым и 
еджапIэм» зи IэщIагъэм 
фIы уэ хэзыщIыкI хьэрычэ-
тыщIэхэр республикэм куэ-
ду тхуигъэхьэзырыну. Дэ 
 долъагъу, мэкъумэш Iуэху-
щIапIэшхуэхэм хуэдэуи, къэ-
ралым къыпэщылъ эконо-
микэ къалэнхэм фермер 
IуэхущIапIэхэри екIуу зэ ры-
пэлъэщыр. Псалъэм къы-
дэкIуэу, псори зэхэту мэкъу-
мэш продукцэу нэгъабэ 
щIы налъэм къыщрахьэлIэ-
жам и процент 26,5-р абы-
хэм къалъос икIи илъэс къэс 
а бжыгъэхэм хэхъуэурэ ма-
кIуэ», - къихигъэщащ Шэ-
тым. 

Фермер-студентхэм ап-
хуэдэуи гуапэу ехъуэхъуащ 
КъБКъАУ-м и ректор Апажэ 
Аслъэн.

«Мы гъэм къэралым и 
щIыналъэхэм ящыщу 66-м 
«Фермерым и еджапIэр» 
щрагъэжьащ, абыхэм ящы-
щу 8-м ар дызэрыт илъэ-
сым къыщызэIуахауэ аращ. 
НобэкIэ абы щеджэ фер-
мерхэм я бжыгъэр цIыху 
950-м ноблагъэ. 2020 гъэм 
къыщыщIэдзауэ ар цIыху 
5500-м щIигъум къаухащ, - 
жиIащ Апажэм. - Сыхьэт 
260-кIэ ирагъэджэнурэ, я 
IуэхущIапIэ къызэрагъэпэ-
щыжыным пыщIа хабзэхэм 
щегъэжьауэ ар шэщIауэ 
гъэ лэжьэным, я продукцэ-
хэр зэрыпхагъэкIынум теу-
хуа щIэныгъэфI ягъуэтауэ 
къыщIэкIынущ ахэр». 

ХЬЭЩЫКЪУЕЙ  Олег. 

Щыгъын екIущ икIи акъыл куущ

Пэжщ, ар щIалэгъуалэм къыдэзыгъэщ-
тэжари а фIыгъуэр тхуэзыхъума, ди деж 
къэзыхьэсу и фIыр, и дахагъэр, и мыхьэ-
нэр къыдгурызыгъэIуа ди нэхъыжьыфI-
хэращ. Абыхэм илъэсищэ куэдкIэ яхъу-
мэфа лъэпкъ фIыгъуэхэм халъытэ адыгэ 
фащэр дэри зетхьэнщ, тхъумэнщ, нэр 
 напIэм зэрихъумэм хуэдэу, адрей лъа-
пIэныгъэхэм педмыдзыхыу. Апхуэдэ 
лъэпкъ фIыгъуэхэм ящыщщ ди анэ-
дэлъхубзэу адыгэбзэ IэфIыр, хабзэ екIур, 
нэмыс дахэр, дэнэ щIыпIэ щыIэ адыгэхэ-
ри зи жьауэм дыщIэувэ ди адыгэ ныпыр.

Фащэм игъэдахэ, абы нэмыс хэха 
хэзылъхьэ адыгэ пщащэм теухуа сатыр-
хэмкIэ нэзгъэсынщ лъэпкъ фэилъхьэгъуэ 
екIум епха си гупсысэхэр:

Адыгэ пщащэ, адыгэ фащэ,
Мы дунейм теткъым фэр нэхъ дахащэ.
Адыгэ пщащэ, адыгэ фащэ,
Сыту фэ тIури фызэхуэфащэ!
Адыгэ пщащэ, адыгэ фащэ,
Дунейм цIэрыIуэ фэ фыщыхъуащ
Адыгэ лъэпкъым иIэ дахагъыр,
Зэман блэкIахэм фэ щыфхъумащ.

ХЬЭХЪУЖЬ  Иринэ. 

2024 гъэм и япэ мазищым къриубы -
дэу Къэбэрдей-Балъкъэрым мэкъумэш 
продукцэу къыщыщIагъэкIам и куэда-
гъым проценти 3,8-кIэ хэхъуащ, нэгъабэ 
и апхуэдэ пIалъэм хуэзэу щыIа бжы-
гъэхэм нэхърэ икIи, зэкIэ къызэрабжам-
кIэ, ар сом меларди 7,4-рэ и уасэ мэхъу. 

КАВКАЗ Ищхъэрэм СтатистикэмкIэ и 
 управленэм къызэритамкIэ, дызэрыт 
илъэсым и япэ мазищым республикэм и 
Iэщ, джэдкъаз щхьэ бжыгъэми къыхэ-
хъуащ. Псалъэм папщIэ, 2024 гъэм 

мэлыжьыхьым и 1-м ирихьэлIэу Iэщым я 
бжыгъэр процент 1,3-кIэ нэхъыбэ хъуащ 
нэгъабэрейхэм нэхърэ. Абы щыщу жэмыр 
- проценти 4-кIэ, мэлымрэ бжэнымрэ - 
проценти 5,3-кIэ, джэдкъазыр - проценти 
2,6-кIэ нэхъыбэщ. 

Былымылымрэ джэдкъазылымрэ (псэу-
уэ шэчауэ) зэхэту къалэжьар проценти  
4,5-кIэ нэхъыбэщ, 2023 гъэм а пIалъэм 
ирихьэлIэу щыIа бжыгъэхэм нэхърэ. Шэм 
- проценти 3-м нэблагъэкIэ, джэдыкIэм - 
проценти 3,3-кIэ хагъэхъуащ. 

БАТОКЪУЭ  Албэч.

Я зэфIэкIым хагъахъуэ

КIуэкIуэ Валерэ и цIэр зэрихьэу Налшык къалэм 
дэт къэрал мэкъумэш университетым «Фермерым и 
еджапIэ» иджыблагъэ япэу къыщызэIуахащ. Мы 
гъэм абы щагъэхьэзырынущ гъэш къэлэжьыным, 
Iэщ гъэхъуным, жыг хадэ гъэкIыным пыщIауэ щыты-
ну IэщIагъэлI 26-рэ. Иджырей егъэджэныгъэр къы-
хэзылъхьар «Урысеймэкъумэшбанкырщ», УФ-м 
 Мэкъумэш хозяйствэмкIэ и министерствэм, къэра-
лым и щIыналъэхэм щыIэ мэкъумэш университет -
хэм, институтхэм я дэIэпыкъуныгъэ хэлъу. 

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэдзэ 
ДыщэкI Соня, корректорхэу Нэу-
жьо къуэ Заирэ (2, 4-нэ нап.), 
 Инэ  рокъуэ Азэмэт  (1, 3-нэ нап.) 

КомпьютеркIэ газетым и теп лъэр 
ящIащ Дол Маринэ, Мэл ба хъуэ 
Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Накъыгъэм и 1-м, Гъатхэмрэ Лэжьыгъэм-
рэ я махуэр ягъэлъапIэу, Налшык къалэм 
Iуэху гуапэхэр щекIуэкIащ. Абыхэм 
ящыщщ илъэсым и шыгъэжэгъуэщIэр 
къы зэрызэIуахари. Ди ипподромым ахъшэ 
саугъэту сом мелуани 2,5-м щIигъу ща-
гъэджэгуащ. 

МАХУЭР уфауэ, уэлбанэрилэу зэрыщытым 
щхьэкIэ къамыгъанэу, республикэм и къа-
лэхэм, къуажэхэм къикIри, шыгъажэм дихьэх 
куэд Налшык къэкIуащ. Шыгъажэм зэреп-
лъам  къарита дэрэжэгъуэм нэхъри къыха-
гъэхъуащ республикэм и уэрэджыIакIуэ, къэ-
факIуэ гупхэм, ажэгъафэхэм, апхуэдэуи, 
къы зэрагъэпэщат сабийхэм папщIэ нэгузе-
гъэужьыпIэхэр. 

Фигу къэдгъэкIыжынщи, ди япэ мыгъэрей 
шыгъажэгъуэр тхьэмахуэ кIуам къыщызэIуа-
хащ Грознэ, Краснодар, Псыхуабэ къалэхэм я 
ипподромхэм, абыхэм япэжкIэ Павловскэм. 

Налшык мыгъэрей шыгъажэр щрагъэ-
жьащ Къэбэрдей-Балъкъэрым и Парламен-
тым и саугъэтыр къэхьынымкIэ. Абы щызэ-
пеуащ  илъэсищ зы ныбжь шы къабзэ 
лъэпкъыфIхэр икIи абыхэм зэпачащ кило-
метр 1800-рэ зи кIыхьагъ гъуэгуанэр. Социа-
лист Лэжьыгъэм и ЛIыхъужь Евтушенкэ Ни-
ко лай и цIэкIэ ягъэува саугъэтым щIэбэну 
етIуанэ къежэкIыгъуэм абы хуэдиз гъуэгуа-

нэри зэпачащ хьэрып шы къабзэхэм.
ИлъэсиплI зи ныбжь шыфIхэмкIэ шууейхэр 

щIэ бэнащ Социалист Лэжьыгъэм и ЛIы-
хъужь Аттоев Сэлихь и цIэкIэ ягъэува сау-
гъэтым. Абыхэм къызэпачащ километритI зи 
кIыхьагъ гъуэгуанэ. 

Шыгъажэм щызэпеуащ къэралым и шууей 
нэхъыфI дыдэхэр икIи, ди гуапэ зэрыхъущи, 
Къэбэрдей-Балъкъэрым и щIалэхэм ехъу-
лIэныгъэ хъарзынэхэр абы щызыIэрагъэ-
хьащ. Абыхэм зэпачащ гъуэгуанэ зэхуэ мы-
дэхэр - километр 1,6-м къыщыщIэдзауэ кило-
метри 2-м нэсыху.

Баттуев Алим зэпеуэм дыщэ медалитI къы-
щихьащ. Километр 1600-рэ, 1800-рэ гъуэгуа-
нэхэм абы и шым япэ зыри ищыфакъым. Абы 
нэмыщI, километри 2000-м щIалэр ещанэ 
щыхъуащ. 

Хьэрыпыш лъэпкъыфIхэм я зэпеуэм, кило-
метр 1800-рэ зэпычыным, щытекIуащ шууей 
Що джэн Iэдэм. Абы къыщызэдэжа гупым я 
деж етIуанэ увыпIэр къыщихьащ Пэнжокъуэ 
Рустам, ещанэр – Къардэн Азэмэт.

Шы къабзэ лъэпкъыфIхэм я зэпеуэм шу-
уей Сыжажэ Руслан етIуанэ щыхъуащ. 

КъыкIэлъыкIуэ шыгъажэр Налшык и ип-
подромым щекIуэкIынущ накъыгъэм и 9-м.

ХЬЭЩОКЪУЭ Алыдж.
Сурэтыр Уэлджыр  Артур трихащ.

«Роспотребнадзор» Iуэху-
щIапIэм эпидемие узыфэ-
хэмкIэ и къудамэм хъыбар 
къызэрыдигъэщIамкIэ, Уры-
сейм и щIыналъэ псоми япэ 
мэлхьэпIатIэхэр къыще-
жьащ.

АХЭР уэсыр текIыу, щIым 
хуабагъэ къызэрыщIыхьэу 
 къоушри, бжьыхьэ кIасэм нэ-
су, щIыр тещтыкIыху тIысы жыр-
къым. Мэз лъапэхэм, губгъуэ-
хэм, ямызакъуэу абыхэм тIы-
сы пIэ ящI удз кIыр къыщыкI, 
цIыху нэхъыбэ щыпэкIу сыт 
хуэдэ щIыпIэри: шыгъуэгу ха-
дэхэр, къалэ паркхэр, лъэс зе-
кIуапIэхэр. МэлхьэпIатIэр зэ-
дзэкъа цIыху нэхъыбэ сы ма-
джэщ хэм щекIуалIэр 
 мэ  лы жьыхьым и кIэмрэ на -
къыгъэм рэщ - махуэшхуэхэм 
ирихьэлIэу цIыхухэр дуне-
яплъэ макIуэ, ахэр къежьауэ 
ямыщIэххэу. Абыхэм я етIуанэ 
етэгъуэр тохуэ Iэгъэбэгухэм я 
хъугъуэ фокIадэ-жэпуэгъуэ 
мазэхэм. IуэхущIапIэм и Iэ-
щIагъэлIхэм иджыпсту щы-
щIэдзауэ фигу кагъэкIыж а 
хьэпщхупщым зэрызыщыф-
хъумэнумрэ къывэдзэкъа 
нэужь фщIапхъэхэмрэ.

Абыхэм зэрахьэ энцефали-
тым теухуауэ нобэ цIыхухэм 
псори ящIэ. арщхьэкIэ, абы 
къищынэмыщIауэ, мэлхьэпIа-
тIэхэм зэрахьэ боррелиоз, мо-
ноцитарнэ эрли хиоз, грануло-
цитарнэ анаплазмоз узхэри. 
ИужьреитIым куэдрэ урихьэ-
лIэркъым, ауэ ахэри зэры-
щыIэр фщIапхъэщ. Псом нэ-
хърэ нэхъ шынагъуэр энце-
фалитырщ. Къэрал псор 
къат щтэмэ, илъэс къэс абы 

«Адыгэ дуней» лъэпкъ фондым 
къы зэригъэпэщауэ, Нал шык дэт 
Къэрал киноконцерт гъэлъэгъуа-
пIэм иджыблагъэ япэу утыку 
къыщрахьащ Къаныкъуэ Заринэ и 
«Ма фIэгу» пьесэм къытращIыкIа 
спек так лыр. Режиссёр Къанкъул Ис-
лъам ар ядигъэуващ езыр зи худо-
жественнэ уна фэщI «Сыринэ» 
адыгэ ныбжьы щIэ театрым. 

СЦЕНЭМ къыщыхъур гъащIэм 
узыщ рихьэлIэнкIэ хъуну Iуэхугъуэщ. 
ЩIэныгъэ зэIущIэ хэтыну Москва ежьа 
ныбжьыщIэхэм я егъэджакIуэр къа-
кIэ рохури, зэкъуажэгъу, зэклассэгъу, 
зэ ныбжьэгъужь щIалэхэмрэ хъыджэб-
зхэмрэ, балигъ ящIымыгъуу, мафIэ-
гум къонэ. Радэ (адэ-анэм япхъу гъэ-
фIа закъуэщ, теплъэ гуакIуэ зиIэ хъы-
джэбз лъагэ балигъыфэщ), Алий 
(еджэ ным егугъу, куэдым щIэхъуэпс 
щIалэщ, Радэ гухэлъ щэху хуиIэщ), Ру-
слан (еджэнми спортми хэзагъэ щIа-
лэщ, гушыIэурэ игу илъыр ебзыщI), 
Даринэ (фIы дыдэу йоджэ, утыкуа-
кIуэщ, сабиифэ зытет хъыджэбз лъа-
хъшэ цIыкIущ), Урым (щIалэ сыма-
джэрилэщ, и узыр гъэхъужыгъуейми, 
псэуну йоIэ, еджэным хозагъэ), Розэ 
Ивановнэ (мафIэгум итIысхьэхэр 
къри шэкIыу мэлажьэ, и щIыкIэкIэ къэ-
рал унафэ зыгъэзащIэхэм ещхьщ), 
Краль Осипович (мафIэгум и уна-
фэщIщ икIи къэрал унафэщI гуэр 
фIэкIа пщIэнкъым), Нурби Рашидович 
(егъэджакIуэщ, ныбжькIэ щIалэщ), 
Нанэ (гъуэгум гъусэ зыщыхуэхъуу 
 хъуам я гурылъыр тыншу кърегъэIуа-
тэ) сымэ я ролхэр ягъэзэщIащ Пекъу 
Къантемыр, Гумэ Алинэ, ШэрыIужь 
Камилэ, Гъуо Давид, Тхьэкъуахъуэ Да-
мир, Хъромэ Дамир, Битохъу Аде-
линэ, Куп Айдэмыр, Ашэбокъуэ Ма-
динэ сымэ. Абыхэм я зэхуакум зэны-
къуэкъу къыдохъуэ, япэщIыкIэ я 
 егъэ джакIуэр къазэрыкIэрыхуамкIэ 
къуан шэр зэхагъэкIыурэ, иужькIэ нэ-
гъуэщI щхьэусыгъуэхэри ящIурэ. Къа-
пщтэмэ, дэтхэнэ зы ныбжьыщIэми и 
гум, и щхьэм къихьэнкIэ хъуну гуп сы-
сэхэр ехьэкI-къехьэкI хэмылъу утыку 
къащI. Абы хэтщ мылъкукIэ зэхуэ-
мыдэныгъэри, лъагъуныгъэри, щIыIэ-
щIыIэу зэхущыту къыпщыхъуми, абы-
хэм яку хуабагъэ зэрыдэлъри ди нэгу 
щIокI. ЖыпIэнурамэ, дэтхэнэми езым 
и хьэл-щэн иIэжщи, иджыри зи акъы-
лыр мытIыса ныбжьыщIэхэм я гум 
къэкIыр я бзэгупэм пылъщ. Абыхэм 

Налшык щекIуэкIащ «Ма-
фIэ сгъэункIыфI ныбжьы-
щIэ  гуп нэхъыфI» цIэм щы-
щIэбэна еп лъы ны гъэ-зэ пе уэ. 
Ар къы зэ ри гъэ пэщащ Къэ-
бэрдей-Балъ къэ рым ма  фIэ-
сым пэ  щIэт  - къе гъэлакIуэ и 
къулы къу щIа пIэм, респуб-
ли кэм ЩIалэ гъуа лэм я Iуэ ху-
хэмкIэ и министерствэр, 
«ВДПО» урысейпсо жыла-
гъуэ Iуэ ху щIапIэм Къэбэр-
дей-Балъкъэр Рес публикэм 
щиIэ къудамэр, Налшык 
къа лэм и щIыпIэ админист-
рацэм егъэджэны гъэм кIэ и 
департаментыр и щIэ гъэ-
къуэну. Абы я зэфIэкI ща-
гъэлъэгъуащ командэ 11-м. 

КЪЭБЭРДЕЙ-Балъкъэрым 
ма  фIэ сым пэщIэт-къегъэ-
лакIуэ и къулыкъущIапIэм и 
пресс-IуэхущIапIэм и уна-
фэщI Сэбан Арсен къызэ-
рыджи Iащи, Къэбэрдей-Ба лъ-
къэрым МафIэсым пэщIэ-
тынымкIэ и IуэхущIапIэр къы-
зэрызэрагъэпэщрэ илъэси 
190-рэ, Урысейм МафIэсым 

ящыщ дэтхэнэ зыми зыгуэр къыщощI 
– хэт сымаджэ мэхъури мафIэгум 
ираш, хэти абы и лъыхъуакIуэ йожьэ, 
хэти мэфыщIэри лъэныкъуэ ирагъэз. 
Къанэр, псоми зи бзаджагъэ текIуэр 
Урымщ. «Сыт щыгъуи сымаджэр иужь 
къонэ. Япэ тIэкIу урагъэщми, яфIэ-
гуэныхь ухъуурэ, уафIэтхьэмыщкIэу-
рэ... Япэ увыпIэ къыуатынкIи хъунущ, 
ауэ зэи нэхъыфIым, нэхъ лъэщым уха-
бжэнукъым. «ТхьэмыщкIэ, ар сыма-
джэщ-тIэ...» - аращ къыпхужаIэнур. 
Сысымаджэми, тхьэмыщкIагъэкIэ 
къэсхьакъым текIуэныгъэр нобэ! Бзэ-
джагъэкIэщ!» - жеIэ Урым. Телефон-
кIэ псалъэу: «Нурбий Рашидович! Псо-
ри хэкIащ, си закъуэу сыкъэнащ. Си 
закъуэщ мафIэгум къинар!» щы-
жиIэкIэ гурыIуэгъуэ мэхъу джэгу гуэ-
рым дызэрыхагъэтар…

Хэбдзын хэмылъу псори дахэ дыдэу, 
артист нэсхэм ехьэехуэу джэгуащ. 
Утыкум ибгъукIэ къыщыт стIолым 
бгъэ дэс лIыхъужьым и ролыр гъэщIэ-
гъуэн дыдэт. НэкIуIулъхьэр, и гукъы-
дэж елъытауэ, фIыцIэу илэурэ кIэре-
гъэкIыж, и нэгум уиплъэхуи и псэм и 
щытыкIэр къыбоджыкI – зэм мэгубжь, 
зэми зэпIэзэрытщ, зэми зыгуэр зэри-
гъэщIагъуэр къыбгурыIуэну гугъу-
къым. Мэгъу хужыпIэнуми, психолог 
фIэпщынуми умыщIэу уIэнкунщ, спек-
таклым хэтхэр зырызу бгъэдыхьэурэ 
абы йопсэлъылIэ, дэтхэнэми и гум 
илъыр щыуагъэншэу къещIэ. ЩIэдэIу-
ну хуей къудеймэ, хэкIыпIэ гуэрхэри 
къахуегъэнаIуэ…

Спектаклыр иуха иужь, абы еплъа-
хэр зэбгрыкIыжащ зэгупсысын, я 
щхьэм щызэрагъэзэхуэн яIэу. 
Ялъэгъуам  мыIупщIу хэлъыр зэрафIэ-
къабылым хуэдэу зэхагъэувэжыну, 
абы тепсэлъыхьыжурэ я Iуэху еп-
лъыкIэр ягъэнэIуэжыну хуиту. 

Пшыхьым и кIэухыу ирагъэкIуэкIа 
пресс-конференцыр къыщызэIуихым , 
журналист Бакъ Мадинэ утыкуш хуэ-
хэм ихьэну Iэмал зиIэ «Сыринэ» щIа-
лэгъуалэ театрым и ехъулIэныгъэхэм 
кIэщIу къытеувыIащ. Псалъэм и хьэ-
тыркIэ, КъБР-м ЩэнхабзэмкIэ и ми-
нистерствэм къыдиIыгъыу, абы мазэм 
зэ  Къэрал киноконцерт гъэлъэгъуа-
пIэм зыкъыщегъэлъагъуэ, районхэм, 
къуажэхэм я IэдакъэщIэкIхэр яшэ, 
цIыхухэм я джэгукIэр ягу дыхьащ. 
Москва и Ут Плъыжьым нарт эпосым 
щыщ пычыгъуэ къыщеджауэ (2022) 
щытащ Пекъу Къантемыррэ Быдэ Гуа-
щэхъанрэ, щIалэгъуалэ театрхэм я 
«Театральная завалинка» фестива-
лым япэ увыпIэ къыщахьащ «Сыри-
нэм» хэтхэм. КъБР-м ЩIалэгъуалэм я 
IуэхухэмкIэ и министерствэм къызэри-
гъэпэщ зэпеуэм и грантыр нэгъабэ 
къихьащ икIи абы ипкъ иткIэ Ар гудан, 
Дзэлыкъуэкъуажэ, Бахъсэн, Тэрч , Ан-
зорей, Хьэтуей, Куба къуа жэхэм, Къэ-
рэшей-Шэрджэсым и Хьэ бэз жылэм 
щагъэлъэгъуащ я лэжьыгъэ. 

Журналистхэр зыщIэупщIэну хуейр 
гъунэжт, театрым и къызэгъэпэщы-
кIэм, и щыIэкIэ-псэукIэм, абы хэт ныб-
жьы щIэхэм я гукъэкIхэм, я мурадхэм 

я деж щегъэжьауэ театрым дэла жьэ-
хэм я хъуэпсапIэхэм деж щыщIэкIы-
жу. Гуапэ пщымыхъуу къанэртэкъым 
артист цIыкIухэм адыгэбзэ къабзэ 
зэраIурылъыр, я гум илъыр хуиту 
къызэраIуэтэфыр, фIым ущагъэгу-
гъыу зэрыкIэщIущхэр. ИIэ Iэмалыр 
 къигъэсэбэпу, Ислъам жиIащ «Сы-
ринэм» хэтыну хуей дэтхэнэри (илъэс 
14-м къыщыщIэдзауэ зи ныбжьхэр) 
къызэрырагъэблагъэр, абыхэм я псэ-
купсэр псыхьа хъунымкIэ театрыр 
зэрыщхьэпэр. «Зи бзэ ныкъуэр зэхэф-
ха Гъуо Давид, ди жагъуэ зэрыхъунщи, 
адыгэбзэр ищIэркъым, атIэми ап-
хуэдизкIэ джэгуну хуейти, тхуэгъэ-
щIэхъуа къым. Дыщогугъу адыгэбзэ 
къабзэкIэ ар мыгувэу къытхуэгъэп-
сэлъэну», - жиIащ Ислъам. 

НыбжьыщIэхэм къыхагъэщащ спек-
таклым и лъабжьэ пьесэр зи Iэдакъэ-
щIэкI Къаныкъуэ Заринэ зэрытхэ бзэр 
къазэ ры темыхьэлъэр, Къанкъул Ис-
лъам удэлэжьэну зэ ры тыншыр, я джэ-
гукIэмкIэ нэсу зэи арэзы зэрымыхъу-
хэр, зэрыгузавэр, нэ  хъыбэ яхуэщIэну 
къызэригъэгугъэр, зэлэжь пьесэхэм 
ящыщу лъагъу ныгъэр къызыхэщхэр 
нэхъ зэрапэгъу нэгъур, спектаклым 
къыщыхъу Iуэхугъуэм хуэдэ хэхуэмэ я 
щхьэр лъагэу Iэтауэ къызэрыхэкIыфы-
нум шэч къы зэрытрамыхьэр, нэ-
гъуэщIхэри. Режиссёр Къанкъул Ис-
лъам жиIащ зы Iэпкъ лъэпкъыу теат-
рыр зэрыубыды ным кIэ я зэхуэсхэр, 
зэпсалъэхэр сэ бэпышхуэ зэрыхъур, 
ролхэр щигуэшкIэ я теплъэм и деж 
къыщыщIэдзауэ я хьэл-щэным деж 
нэсыжу къызэрилъытэнум зэрыхуэса-
къыр, зыщIригъэ хыу зыми зэрыхуи-
мыдэр, псори джэгуфын папщIэ зы 
ролыр цIыху зытIущым зэрызэдагъэ-
защIэр, нэгъуэщI хэри. 

Театрым дэлажьэ, абы хэт къафэхэр 
ядэзыгъэув Къущхьэ Iэсият гуапэу 
ехъуэхъуащ я премьерэмкIэ икIи 
жиIащ «Сыринэм» ифIэфIу зэры дэ-
лажьэр. «Театреплъхэм я нэгум сип-
лъати, ахэр дыхьэшхащ, гуфIащ, гузэ-
ващ. Утыкум къыщекIуэкIым хэт хуэ-
дэу къащыщыхъуакIэ, Iуэхур къы-
вэхъу лIащ, – къыхигъэщащ Iэсият. 
– Сюжет елъытауэ згъэув къафэм – 
театр теплъэгъуэм – къызэщIекъуэж 
лэжьыгъэм и купщIэр, ауэ псори зэуэ 
къ ы зэIуихыркъым. СыщогуфIыкI ныб-
жьыщIэхэм я утыку итыкIэм, яхэлъ 
гъэсэныгъэм», - жиIащ Iэсият. 

Театрым хэт ныбжьыщIэхэми абы 
дэлажьэ дэтхэнэми псалъэ гуапэхэр 
яжриIащ КъБР-м ЩIалэгъуалэм я 
IуэхухэмкIэ и министерствэм и къуда-
мэм и унафэщI Гугъуэтыж Ахьмэд. 

ИСТЭПАН Залинэ. 

Сурэтхэр Къарей Элинэ трихащ. 

ехь   цIыху 30-м нэс. Адрейхэр 
шы нагъуэншэ пэтми, сыма-
джэ  хэр кIыхьу егъэщхьэжа-
гъуэ.

Апхуэдэ къэхъугъэхэм зы-
щыф хъумэн папщIэ, зыплъы-
хьакIуэ фыщыкIуэкIэ вакъэ 
лъащхьэ лъагэ, Iэпкълъэп-
къым кIэрыхьэ щыгъын 
пщэщIэт щыфтIагъэ, фи 
шхьэм пыIэ е IэлъэщI фIэфлъ-
хьэ. Унэм фыкъызэрысыжу 
псом япэу фи щыгъынхэр 
фIыуэ зэпэфплъыхь, мэлхьэ-
пIатIэр фи щIыфэм лъэмыIэс 
щIыкIэ. ЩIыуэпсыр зи тIы-
сыпIэ адрей хьэпщхупщхэми 
хуэдэу, абыхэми я хьэгъэща-
гъэ яIэжщ. Къапщтэмэ, ахэр 
удзхэм я щхьэкIэ лъагэхэм 
нэс докIуей, гъунэгъу къа-
хуэхъу цIыхухэм е псэущхьэ-
хэм пкIэуэ зэрытетIысхьэным 
хуэхьэзыру. ЯтетIысхьакъэ - 
занщIэу щIыфэм зыхаукIэр-
къым, атIэ хуэму Iэпкълъэп-
къым къыщалъыхъуэ нэхъ 
тыншу зэдзэкъэн икIи лъы нэ-
хъыбэ къыщыщIафыкIыфын 
щIыпIэ. АпщIондэху цIыхум 
зэман къыхудохуэ абы гу лъи-
тэну. Дауэ мыхъуми, къывэ-
дзэкъэну хунэса мэлхьэпIа-
тIэр дохутырым евгъэлъагъуу, 
абы уз пкърытрэ пкъры мытрэ 
къэфщIэн хуейщ. Iэмалын-
шагъэкIэ фэ езым къы-
хэфхыжын хуей хъумэ, пин-
цеткIэ фIэкIа феIусэ хъуну-
къым, псом нэхърэ нэхъапэ и 
щхьэр къызэрыхэфхыным 
фы хэту. ТIум щыгъуэми, а 
къы хэфхар банкI цIыкIум 
ифлъ хьэу сымаджэщым 
фхьын   хуей хъунущ ар къев-
гъэ п щытэн папщIэ.

ШЭРЭДЖ Дисэ.

Урысей Федерацэм фут-
болымкIэ и етIуанэ лигэм и 
«Б» дивизионым и япэ 
гупым хэт командэхэм ира-
гъэкIуэкI зэ хьэзэхуэхэм 
хыхьэу еханэ джэгугъуэр 
мэлыжьыхьым и 27 - 28-хэм 
екIуэкIащ. Футболеплъэхэм 
зэращIэщи, ар ди «Спартак-
Налшыкым» дигъэхун хуей 
хъуащ. ЩыIэ хабзэм тету, 
командэхэр 17 мэхъу ри, 
джэ гугъуэ къэс абыхэм 
ящыщ зы лей къохъу,  гуэгъу 
зэримыIэм къыхэкIыу. 
Иджы а чэзур ди командэм 
къылъысащ икIи ар щыджэ-
гунур накъыгъэм и 4-рщ. 

МЫДРЕЙ командэхэм ира-
гъэ кIуэкIа зэIущIэхэм нэхъы-
бэу дызыкIэлъыплъыну ды-
зы хуеяр ди къуэш республи-
кэхэм я командэхэмрэ я тре-
нерри яхэту, адыгэ щIалэ 
куэд щызэхуэса Ставрополь 
и «Динамо»-рт. Ауэ, ди жа-
гъуэ зэрыхъущи, абыхэм 
зыкIи дагъэгуфIэфакъым. 
Мей къуапэ и «Дружба»-р и 
губгъуэм щыджэгуу Хаса-
вюрт и «Победа»-р 1:2-уэ 
къы зытригъэкIуащ. Я унэ 
щыIэжу ап хуэдэ бжыгъэ 
дыдэкIэ къыхагъэщIащ Чер-
кесск и «Нарт»-ри. Ар зы-
дэджэгуар Севастополым и 
«Севастополь» ко  мандэрщ. 

Зы тIэкIукIэ нэхъыбэу дызы-
щыгугъа Ставрополым и топ-
джэгухэми Нэзран къалэм 
зыри щахузэфIэкIакъым. 
Абы  и «Ангушт»-р 2:0-у къате-
кIуащ. Фигу къэдгъэкIыжын-
щи, «Динамо»-м нобэ що-
джэгу Мэкъуауэ Залым, Мэ-

шыкъуэ Хьэчим, Балъкъыз 
Ренат, Дэхъу Ислъам, Ды-
щэкI Аслъэн сымэ, адыгей 
щIалэ ХъуакIуэ Темыри яхэту. 
Командэм и тренер нэ-
хъыщхьэр Шакъ Ашэмэзщ. 

МыдэкIэ гъэщIэгъуэн хъун 
хуейуэ щытащ турнир табли-
цэм бжьыпэр щызыIыгъ 
«Рубин»-мрэ «Астрахань»-
мрэ ирагъэкIуэкIа зэIущIэр. 
Ялта къалэм и командэр и 
унэм зэрыщыджэгумрэ очко-
итIкIэ и хьэрхуэрэгъум япэ 
зэритамрэ къэбгъэлъагъуэ-
мэ, гугъэ нэхъыбэ щыIащ 
ахэр хьэщIэхэм ятекIуэнкIэ. 
Iуэхур апхуэдэу къыщIэкIамэ, 
«Рубин»-м турнир таблицэм 
очко 15 щиIэнут икIи очкоитху-
кIэ адрей командэхэм япэ 
ищы фынут, ауэ ар яхузэ фIэ-

кIакъым. Астрахань къикIа-
хэр нэхъ лъэщу къыщIэкIащ 
икIи зэIущIэм и бжыгъэр 0:2-
уэ къихьащ. Апхуэдэ щIы-
кIэкIи езыр япэ ищри, «Ру-
бин»-р къригъэIэпхъухащ зы 
нэ кIэ. 

Иджы фыщыдгъэгъуэ  зэ нщ 
«Спартак-Налшы кыр» хэ мы-
ту мы махуэхэм екIуэкIа зэIу-
щIэхэм командэхэр зэ-
рызэдэджэгуам къарикIуа 
бжыгъэхэм: «Легион» - «Био-
лог-Новокубанск» - 0:0, 
«Форте» - «Динамо-2» - 4:0, 
«Нарт» - «Севастополь» - 
1:2, «Дружба» - «Победа» - 
1:2, «Ангушт» – «Динамо-
Ставрополь» – 2:0, «Строи-
тель» - «Ростов-2» - 1:2, 
«Алания-2» - «Кубань Хол-
динг» - 1:2, «Рубин» - «Астра-
хань» - 0:2.

Накъыгъэм и 4-м Налшык 
и стадионым ди «Спартакыр» 
щыIущIэнущ турнир табли-
цэм ещанэ увыпIэр щыз ы-
Iыгъ  Мэхъэчкъалэ и «Ле-
гион»-м. 

БАТОКЪУЭ Албэч.

пэщIэтынымкIэ и къулыкъур 
илъэс 375-рэ зэрырикъум хуэ-
гъэпса еп лъы ны гъэ-зэпеуэм 
и мурад нэхъыщхьэт сабий-
хэмрэ абы хэм я егъэджа-
кIуэхэмрэ  ма фIэ сым зэры-
пэщIэтыныр яхэп  щэным, 
мафIэсгъэункIыфI-къегъэ ла-
кIуэ лIыхъу жьыгъэ IэщIагъэр 
нэхъри хэIу щIыIу щIыным. 

Еплъыныгъэ-зэпеуэм и 
практикэ Iыхьэм фIэхъусрэ 
зэфIэхыпхъэу щырэ хыхьэт: 
пкIэлъеймкIэ еджэныгъэ чэ-
щанэм и 2-нэ къатым и щхьэ-
гъубжэм нэсыныр, мафIэс-
гъэункIыфIым и боевой щы-
гъынымкIэ зыхуэпэныр, сыт и 
лъэныкъуэкIи Iуэхум зэпэщу 
зэрыхуэхьэзырыр ягъэлъэ-
гъуэныр. 

МахуитIым къриубыдэу те-
кIуахэмрэ призёрхэмрэ къа-
лъытащ. 

Япэ-ещанэ увыпIэхэр зы-
лъы са гупхэм иратащ ЩIалэ-
гъуалэм я IуэхухэмкIэ минис-
терствэмрэ ВДПО-и и рес-
публикэ къудамэмрэ къаб-
гъэдэкI КъБР-м и грамотэхэр, 
медалхэмрэ кубокхэмрэ. Ма-
фIэсгъэункIыфI ныбжьы щIэ-
хэу спорт дисциплинэ хэхахэм 
къыщыхэжаныкIахэри гулъы-
тэншэ ящIакъым. 

Тестированием нэхъыфIу 
зыкъыщигъэлъэгъуащ «Ко-
манда 01» ДЮП-м (курыт 
еджа пIэ №11»). Лей зытехьа 
хуэдэм япэ дэIэпыкъуныгъэ 
етыным зэрыхащIыкIымрэ зэ-
ры хуэхьэзырымрэ къыщагъэ-
лъэгъуахэмкIэ ягъэлъэ пIащ 
«Огнеборцы» гупыр (курыт 
еджапIэ №6). 

Еплъыныгъэ-зэпеуэм къри-
кIуахэр къыщызэщIикъуэ-
жым, «КъБ ПСС» къэрал 

Iуэху щIапIэм и ОППР-м и къу-
дамэм и унафэщI Егъэн Зу-
раб къыхигъэщащ зэпеуэм 
хэта дэтхэнэми Iуэхум фIыуэ 
зэрызыхуагъэхьэзырар, сыт и 
лъэныкъуэкIи къапэщылъхэм 
екIуу зэрыпэлъэщар. 

КъызэгъэпэщакIуэхэм фIы-
щIэ хуащI еплъыныгъэ-зэ-
пеуэм  и практикэ Iыхьэр егъэ-
кIуэкIынымкIэ щIэгъэкъуэн 
къахуэхъуа КъБР-м мафIэс-
гъэункIыфI-къегъэлакIуэ 
спор тымкIэ и гупым и тренер 
нэхъыщхьэ, мафIэс-приклад-
ной спортымкIэ Урысейм 
спортымкIэ и мастер Миси-
ров Ибрахьим, Урысейм ма-
фIэс-къегъэлакIуэ спортым-
кIэ и мастер Мисиров Тимур, 
Урысей МЧС-м и управленэ 
нэхъыщхьэу КъБР-м щыIэм и 
ГПС-м и ФПС-м и 1-нэ ма-
фIэс-къегъэлакIуэ гупым и 
мафIэсгъэункIыфI-къегъэла-
кIуэ 2-нэ частым и унафэщI 
Хьэтыхъу Маратрэ. 

УАРДЭ Жантинэ.

Еплъыныгъэ-зэпеуэм къри-
кIуахэмкIэ бжьыпэр иубыдащ 
«Лидер» ДЮП-м (курыт еджа-
пIэ №9), етIуанэ увыпIэр 
ялъы сащ «Пламенная брига-

да» гупым и мафIэсгъэун-
кIыфI ныбжьыщIэхэм (гимна-
зия №14). «Огнеборцы» гу-
пыр (курыт еджапIэ №6) 
ещанэщ.

ящыщ дэтхэнэ зыми зыгуэр къыщощI Спектаклыр иуха иужь, абы еплъа-

«ОЕплъыныгъэ-зэпеуэм къри- да» гупым и мафIэсгъэун-

ЩIэ

Къэбэрдей-Балъкъэрым Мэкъумэш хо-
зяйствэмкIэ и министерствэм и пресс-
IуэхущIапIэм къызэритамкIэ, хадэхэкI 
къэкIыгъэхэм республикэм мы гъэми 
щыхухахащ нэгъабэ ахэр щащIа гектар 
бжыгъэм хуэдиз. 2023 гъэм ар зэрыхъуа 
гектар мин I7-м щIигъум мы илъэсми щегу-
гъунущ хадэхэкIхэм. 

МЭКЪУМЭШЫЩIЭХЭМ иджыпсту хасэ 
джэшыр, пхъыр, жэгундэр, бжьыныр, къэ-
быстэр. Апхуэдэуи болгар шыбжий IэфIыр, 
бэдрэжаныр, нащэ пасэр хэсэным губгъ-
уэхэм щоужьэрэкI.

Къыхэдгъэщынщи, хадэхэкIхэр къэзы-
гъэкIхэм, хабзэ зэрыхъуауэ, гъавэ бэв къо-
зыт, фIагъэ лъагэ зиIэ жылапхъэхэрщ ха-
щIэр, я лэжьыгъэм къыщагъэсэбэпри 

абыхэм ехьэлIауэ щыIэ иджырей Iэмалхэмрэ 
технологиехэмрэщ.

Фигу къэдгъэкIыжынщи, Къэбэрдей-Ба-
лъкъэрым и мэкъумэшыщIэхэм нэгъабэ къ-
рахьэлIэжащ хадэхэкI зэмылIэужьыгъуэу 
псори зэхэту тонн мин 470,I-рэ, е 2022 гъэм 
щыIа бжыгъэхэм проценти I03,6-кIэ хуэкIуэу. 
Абы щыщу мэкъумэш, фермер, уней Iуэху-
щIапIэхэм процент 65-р къалъос, унагъуэхэм 
– процент 35-р. 

ХЬЭЩЫКЪУЕЙ Олег.


